
Аькхенаькъан Марем

ХIара шера дIахьош йола «На-
хацара бувзам» яха переда-
ча хургья ший лайчилла бетта 
19-ча дийнахьа, яхаш, дийцар 
ший телеграм-канале мехка 
Кулгалхочо.

Цига ше къамаьл деш, цо бел-
галдергда тахан мехка даьха то-
ламаш, дIахо де лерхIар. Из до-
ацаш, мехка Кулгалхочо хатта-
рашта жоп лургда, уж хIанззе 
а дIадахьийта йиш йолаш ба 
бахархой. WhatsApp, телеграм 
гIолла укх номерах уж хьадай-
та 8 (928) 098-23-33. Мехка кул-

галхочунца бувзаме вала йиш 
я «Нахацара бувзам» яха пере-
дача дIайодача хана, лаьрххIа 
йолча телефона номера гIонца.

Эфир дIайолалургья «Магас» 
НТРК лаьрххIача каналага 
гIолла Rutube, лаьрххIача був-
замашка гIолла «Контакташка», 
иштта ГIалгIайче ЦУР «ВКон-

такте».
ДIадахача шера из переда-

ча дIайихьар, оагIой бетта 5-ча 
дийнахьа. Кхаь сахьата мехка 
Кулгалхочунга делар 300 гарг-
га хаттар, царех 30 хаттар пе-
редача дIахьоча хана, эфире 
гIолла телефонаца бувзаме баь-
ннача вай бахархоша делар.

ГIалгIайчен Кулгалхочо «Нахацара бувзам» яха 
передача дIахьоргья республикан бахархошца

Келаматанаькъан 
Махьмуд-Iаьлас 
ше тIахьожам 
лоаттабу, цIи 
яьннача дезала 
эшачунга хьожаш
Аькхенаькъан Марем

ГIалгIайчен Кулгалхо-
чо тIадиллача декхарах, 
мехка Паччахьалкхен ви-
це-премьер Йовлой Мухь-
мад вахар, Инаркъе укх де-
ношка цIи яьннача фусаме. 
Цига из хатар нийсдаларах, 
кхо саг лозавир, цу юкъе ши 
бер а долаш. ТIехьагIа шак-
кха бер делар.

Из хатар хиннача мотти-
ге ше волаш, Йовлой Мухьма-
да аьлар, цу гIулакха Келама-
танаькъан Махьмуд-Iаьлас ше 
тIахьожам лоаттабу, цу дезала 
доаггIаш дола новкъостал дерг-
долаш.

ЦIи ялара бахьан да, тока 
саьрг лотабелар, из бахьан 
долаш цIи тховна дIатIаяьннай.

ХIанз цига човнаш хинна-
раш, геттара хала болаш, дар-
банче ба; лораш шоашта могар 
деш ба уж берзабе гIерташ.

ГIалгIайчен 
кредитах дола 
федеральни 
центра дIадала 
деза декхар 
378 млн сома 
кIезигденнад
Аькхенаькъан Марем

ГIалгIайчен кредитах дола 
федеральни центра хьал-
хашкара декхар лаьгIлуш 
доагIа. Ха тIехъяьнна хинна 
республикански бюдже-
тах дола декхар кхоалагIча 
квартале 1 млрд 430 млн 
сома лаьгIделар.

Мехка финансай Мини-
стерствос яхачох, карарча 
шера декхар лаьгIлургдолаш 
лоархIаме гIа баьккхар, цу юкъе 
республикан паччахьалкхен 
ахчанцара таро а тоалургйо-
лаш. Цо социально-экономиче-
ски дегIаахара керттера дакъа 
дIалоац. Керттердар да бюд-
жете хьачудоагIаш дар дукхагIа 
хилар. Цул совгIа, 2024 шера 
белгалду, йоалах гулдеш дола 
а йоалах гулдеш доаца а ахча 
бюджете дукхагIа хьачудоагIаш 
хилар.

«Кредитах дола дек-
хар дIадалара хаттар эггара 
лоархIамегIа да къаьстта тахан, 
халача экономически хьале из 
долча хана.

Дукха теркам тIабахийта 
безаш хилар из хьал аттача до-
аккхаш, республикан бюджета 
хьатIабоагIаш бола пайда со-
вбаккхара», - аьлар ГIалгIайчен 
кулгалхочо Келаматанаькъан 
Махьмуд-Iаьлас, кхаь кварта-
лах баьча балхах дувцаш.

Карарча шера Петербурге 
дIайихьача халкъашта юкъер-
ча экономически кхетаче мехка 
кулгалхочо аьлар, ше дерри-
га кредит карарча шин шера 
дIакъовла лаьрхIа хилар.

Аькхенаькъан Марем

ХIара кIира республикерча 
Паччахьалкхено дIакхухьача 
кхетаче белгалдир, беррига-
ча мехка къаман ворхI про-
ектага гIолла болх дIакхахьар 
тахан 8, 7% тIа латтилга. Вай 
мехка из гIулакх 79,9% тIа 
латт, берригача мехка юкъера 
моттиг хьалаьцача 71,2% тIа 
латтача хана. Мехкадас кул-
гал деш, дIайихьача кхетаче 
белгалдир, ювцараш «Эколо-

ги», «Кхераме доаца дика наь-
къаш», «Къамашта юкъера ко-
операци, экспорт», «Туризми 
хьаьший тIаэцари», «ЗIамига, 
доккха хIама хьадар», «Демо-
графи», «Дешар» яха къаман 
проекташ йолга. 

«Еррига къаман проекташ йо-
аржаяра тIехьа дика дIабодаш 
ба вай болх. 137-гара 109-га 
кхаьчад из гIулакх. Къаман 
проекташка гIолла, укх шера 
дIадахьа лаьрхIадар 80-га кхоа-

чаш балхаш. Царна юкъе дар 28 
моттиг хьалъеш болх дIабахьар, 
20 доазув тоадеш къахьегар, 
цхьацца кхетаченаш дIаяхьар.

Из деррига - керда ишко-
лаш, ФОКаш, наькъаш, керда-
ча куца тIа доаладаь доазош», - 
белгалду вай мехкадас Келама-
танаькъан Махьмуд-Iаьлас, ший 
телеграм-оагIон тIа. Къаман 
проекташка гIолла, тоае лаьрхIа 
хинна дукхагIа йола мотти-
гаш тахан кийча я: Магасера, 
Наьсарера, Южнера ишколаш, 

МагIалбикера вахара гIулакхех 
йола моттиг, ЖIайрахьера куль-
туран цIа, иштта кхыйола мот-
тигаш. Укх шера тоабе лаьрхIа 
хинна 14 никъ кийча ба.

«Цу оагIонца дикка къахье-
гаш, дIахо болх дIабахьа беза 
вай, таханара проекташ кхо-
ачашъяь даьлча, кердаяраш 
хьакхоллаш. Бахархой вахара 
хьал тоалургдолча наькъ тIа 
болх дIабахьа беза вай тахан», 
- аьлар Мехкадас къаман проек-
тех дувцаш.

Болх дIахьош йолча ворхI къаман 
проектах, дийцар йоккхача кхетаче

Аькхенаькъан Марем

ГIалгIайчен Кулгалхочо, 
лаьрххIача операце шоай 
синош Iодаьхкача бIухой 
шин дезала Денала орденаш 
дIаелар. Цох дийцар «Серда-
ло» газетага Мехкадаь зарбан 
болх лелабераша.

ГIаппархой Мухьмад 
тIалатача бIун мугIарера салте 
вар, цун совгIат дIаделар йи-
шийга Залинайга, хIаьта еф-
рейтора Тоачанаькъан Заьлма-
хий орден дIаелар даьга Тоача-
наькъан ХIаронага. СовгIаташ 

дезалашка дIалуш, Келамата-
наькъан Махьмуд-Iаьлас аьлар, 
Iаьдала оагIорахьара массадол-
ча хаттарех новкъостал дергда, 
къаьстта вахарца дувзаденна 
дешаш кхоачашдеча.

«Цар шоай вахар Даьхе ба-
хьан дIаделар, вай кхоане ма-
шаре хилийта. Тхога а, цу бей-
нарий дезалга санна, уж бов-
рах гIайгIа я. Цар гойта тур-
палал, денал вайна масал да. 
Вай уж бицбергбац цIаккха 
а, Даьхе бахьан долаш шоай 
синош дIаденнарий сий дерг-
да даим», - аьлар мехка Кулгал-
хочо.

Бейнача бIухой дезалашка дIаелар 
Денала орденаш

ГIалгIай мехка 
дагалаьцар, 
бейна беррига 
чурча гIулакхий 
болхлой
Гаьгенаькъан Мартина

ГIалгIайчен бахархоша, 
дага а боагIаш, лораду шоай 
балха декхар кхоачашдеш 
бейнача бокъонаш лорае-
ча болхлой сий. Дагалоат-
тама ди хиларца дувзаден-
на, Малсаганаькъан Туха-
на цIерагIча Паччахьалкхен 
мехктохкама музея болхло-
ша дешархошцара къамаьл 
вIашагIделлар, яхаш, дий-
цар «Сердало» газетага ци-
гарча зарбан болх лелабе-
раша.

«Шоай балха декхараш кхо-
ачашдеш, бейнача Россе чурча 
гIулакхаий болхлой Дено тешал 
ду, денал долаш, турпалаш уж 
хилара, цар шоай масалца хьа-
гойтад хьамсара мохк мишта 
лорабе беза. Ондаргашца къа-
маьл деш, музея кулгалхочун 
гIончас Пхьиленаькъан Аьсе-
та дийцар шоай декхар дизза 
кхоачашдаьча нахах лаьца, вай 
кхоане, вай вахар сийрда хи-
лийтара юкъе цар доккха дакъа 
дIалацарах», - аьлар хоамо.

Аьлтий-Юртарча №7 йолча 
юкъерча ишкола экскурсовода 
Пхьиленаькъан Далегара хайра 
царна 2024 шера аьтинга бетта 
21-ча бус МВД гIишлонна, 
Iаьдала моттигашта гIаьрхой 
чухьийлха хилар, цу хана 93 саг 
вийра, царех 67 саг тIема даь-
къа викалаш бар.

Аькхенаькъан Марем

«Iарамхи» яхача курорта 
даькъ тIа, лайчилла бетта 
11-ча денгара 13-ча денга 
кхаччалца, дIахьош хилар 
мехкашта юкъера Iилма-
практически «Россе къаман-
паччахьалкхен дешар: ис-
тори, таханара ха» яха кон-
ференци. Цига дакъа лоа-
цаш ба Iоахарганаькъан Ч. 
цIерагIча Iилма-тохкама 

института болхлой, иштта 
кхыча мехкарча миIингашка 
Iилман даькъ тIа къахьегаш 
бола ГIалгIайчен викалаш.

«Конференце хьалха-
ра ди белгалдир тайп-
тайпарча кхетаченашца: «Ло-
аман ГIалгIайче, суртан-
чан Гадаборшанаькъан С. А. 
бIаргашца» яха суртий гой-
там, иштта цига го йиш яр 
«Къаман тIабувхабу гIирс» 

яха Хьулахой А. А. гойтам.
ШоллагIча ден делкъел 

тIехьагIа аргIанара йоккха 
кхетаче дIайихьар, цига болх 
беш яр пхиъ тематически 
секци.

Доакъашхоша дийцар эг-
гара лоархIамегIа дола хатта-
раш, «Къаман-паччахьалкхен 
автономи Кавказе», «ГIалгIай 
автономни областа политиче-
ски, социально-экономически 
хьал (1924-1934)», «Исторен 

оагIонашта духьалъоттара 
дола дукхача къамий дIоагIа». 
«Россе къамий метташ лора-
дар», «Кавказа къамий лите-
ратура, багахбувцам: истори-
ко-культуран оагIонца».

Иштта терко йоацаш йисан-
зар Кавказа къамий тIехьале, 
цун истори.

Кхетачен тIеххьара ди 
долаш, Кавказа тохкамаш де-
раша дакъа лаьцар ЖIайрахьа 
кхале гIолла еча экскурсе.

ГIалгIай паччахьалкхен 100 шу 
дизара хетаяь кхетаче дIахьош я

Аькхенаькъан Марем

Невский Александра орден 
Мехкадаьна яларо хьагойт, 
мехкара вахара-экономикан 
хьал тоадеш, дикка къахьий-
галга. Из орден вай Мехка-
даьна яла аьнна амар делар 
РФ Президента Путин Влади-
мира. Цох лаьца яздаьд Ке-
ламатанаькъан Махьмуд-
Iаьлас ший телеграм-оагIон 
тIа. Кремле, Екатеринай 
зале дIадихьар из лоархIаме 
гIулакх. Россе Президента 
администраце кулгалхочун 
гIонча вола Кириенко Сер-
гей вар вай Мехкадаьна орден 
хьаеннар.

«РФ Президентагара боккха 
лерхIам ба Невский Алексан-
дра орден ялар», - белгалдир 
мехка Кулгалхочо, таханара 
толам, бIарччача тоабо мехка 
хьал тоадеш, пхе шера дIабихьа 
боккха болх болга теркалдеш.

Даьхен гIулакха хьинаре 
къахьегарах, доккхий толамаш 
дахарах, луш я таханара орден. 

Республикера хьал тоадеш, 
болх дIабахьарал совгIа, ерри-
гача Россе гIулакха латтара 
белгало я из. Цу юкъе да тайп-
тайпара оагIонаш: экономика, 
Iилма, дешар, культура, иштта 
кхыдараш.

Белгалде деза, Келамата-
наькъан Махьмуд-Iаьлас кул-
гал деча юкъа мехка дукха 
лоархIаме хувцамаш хиннил-
га. Хьалъяьй керда берий бе-
шамаш, дарбанчеш, ишколаш, 
тишъеннараш тоаеш къахьий-
гад. Иштта дикка меттаденад 
юртбоахама оагIон хьал. 2024-
ча шерара беркат 7,7 млн дол-
ларга кхоачаш да. ДIадаха шу 
теркалде эттача, укх шерара 
хьал 1 млн кхоачаш айденнад.

Хоалуш тоаденнад мехка-
ра кхыдола оагIонаш. Йоалаца 
дувзаденна, иштта кхыйолча 
моттигашкара республикерча 
ганзе укх шера хьачудена руз-
къа 70,8%-га кхоачаш да. Про-
мышленни хьал теркалде этта-
ча, 2023-ча шера СКФО мехкаш-
та юкъе эггара хьалхарча мот-
тиге латт вай. 17,1% тIа латт из 

гIулакх. Цу оагIонца лоархIаме 
гIа баккхар да «РИАЛ» яха 
кIалах хIамаш хьаю завод хьа-
еллар.

Доккха дакъа цу балха юкъе 
дIалоацаш я ООО «4БРА» яха 
хIамаш тега фабрика, москала 
дулха даараш арахеца моттиг. 
Келаматанаькъан Махьмуд-

Iаьлас белгалдир, республи-
кан хьал тоадара тIехьа феде-
ральни оагIоно дикка гIо ло-
аттаделга: «Доккха баркал оал 
аз вай мехка хам баь варгвоа-
ца новкъостал лоаттадеш волча 
Путин Владимира. Доккха гIо 
да таханарча дийнахьа цо вай 
мехка дер».

Доккхий толамаш
Невский Александра орден елар вай Мехкадаьна

ГIалгIайчера 
Курски областе 
20 тонн 
гуманитарни 
новкъостал 
дохьийтаргда
Аькхенаькъан Марем

Ер кIира чакхдалале, Курски 
областе дIадохьийтаргда 
20 тонн гуманитарни 
новкъостал, из гулдаьд 
ГIалгIайчен министер-
ствай, боахамий, доал деча 
даькъош тIарча кулгалхой 
гIонца.

Шоай фусамех баьнна ле-
лача наха лаьрхIа тIабувхабу 
бIайха гIирс, кувга тIа бувхабу 
гIирс, тайп-тайпара кхачан да-
араш дохьийт. Цу юкъе да гена-
рий даьтта, хьоар, консерваш, 
иштта сиха кийчдеш дола даар, 
дукха ца талхаш улларгбола 
кхача. Моттигерча, шоай до-
алахьара хIама леладеча наха 
дика дакъа юкъедера берий ху-
дараш, керда сомаш, кхыдола 
эша хIама вIашагIтохача.

«ГIалгIайче цIаккха а хин-
наяц новкъостал дара юста-
ра, массайолча хана эшача на-
къайодаш хиннай», - аьлар 
ГIалгIайчен кулгалхочо Кела-
матанаькъан Махьмуд-Iаьлас.

Из гуманитарни новкъостал 
а мехка кулгалхочо тIадиллача 
декхарах гулдаьд.

Коазой Мадина

Дешареи Iилмани гIулакхех 
йолча Министерствон кулгал-
хочун декхараш кхоачашдеш 
волча Цхьорой Ахьмад-Баши-
ра вIашагIкхетар дIадихьар 
Паччахьалкхен Думан депута-
таца Татренаькъан Муслима-
ца. Из хоам «Сердалога» бир 
цу моттигера.

Министерствон балхах, юкъ-
ейоалае езача кердача дешара 
программех дийцар Ахьмад-Ба-
шира. Иштта цо баркал аьлар 

федеральни оагIонгара хулача 
новкъосталах. Белгалдир, цхьа-
на болх дIахьош хилча, дешара 
гIулакх тоаде аттагIа долга.

«Татренаькъан Муслима 
дийцар, дешара оагIон моттиг 
ма хулла тоаеш къахьега де-
зилга, керда ишколаш хьалъе, 
тишъеннараш кердача куца тIа 
йоалае новкъостал де дезилга. 
Иштта хьакимаша теркалдир, 
дегIа могашал эшаенна долча 
берий дешар боаггIача боара-
ме дIагIоргдолаш болх лоатта-
бе безилга», - аьлар министер-
ствон болхлоша.

Дешареи Iилмани Министерствон кулгалхочун 
вIашагIкхетар хилар РФ ГД депутатаца

Аькхенаькъан Марем

ХIама хьадеш йола мотти-
гаш яржара тIехьа, кхыча 
мехкашта юкъе таханарча 
дийнахьа ший йизза моттиг 
дIалоацаш я вай республи-
ка. Мехкадаь, Паччахьалк-
хен зарбан болх лелабераша 
белгалдечох, укх тIехьарча 
итт бетта 113%-га кхоачаш 
айденнад из гIулакх мехка. 
Болх дикка тоалуш латтарех 
я хьамчах, хьийнача хIамах, 
аьшках хIама кхоллар, дахча, 
иштта кхыбола кхоачам чак-
хбоаха моттигаш.

«Республикера промыш-
ленность тоаяра тIехьа дикка 
къахьийгад тIехьарча шераш-
ка. Болх ца беш сайца лаьтта 
моттигаш юха къахьега йолая-
лийтай. КIалах, аьшках хIамаш 
хьаеш йола СКФО хьалхара 
цхьанкхийтта моттиг йолая-
лийтай. Цунна чуйолх ООО 
«АТМ», ООО «РИАК», ЗАО 

«РИАЛ» яха къахьегама тоа-
баш.

Тайп-тайпара арахьара 10 
моттиг хьакхийттай цох таха-
нарча дийнахьа», - белгалдир 
Мехкадас Келаматанаькъан 

Махьмуд-Iаьлас. Цул совгIа, 
турбаш хьаеш йола завод, 
иштта кхыйола мехкара про-
мышленность айеш йола мот-
тигаш я республике болх беш.

«Карарча хана цу оагIонцара 

хьал дикка тоалуш латт вай 
мехка. ДIахойодача хана а 
цунцара болх тоабеш къахье-
гаргда вай»,- аьлар мехка Кул-
галхочо.

Республикера промышленность 
дикка тоалуш латт

Iарчакханаькъан Сали

Укх деношка вай республике ба 
Белоруссерча Брестера баьхка 
хьаьший, цар шоашца енай наха 
безаме хургйола Iай дувхадеча 
барзкъан а когагIирса а ярмарка. 
Цун керте латтар ва дохкархо-
менеджер вола Пудовкин Алек-

сандр Сергеевич. Цунца вена ва 
кхы а ши дохкархо.

Цар дена барзкъа хьаду моттиг 
я Брестера «Эмальт» яха фабри-
ка, цун тхов кIалха хьаю тIоарска 
курткаш, плащаш, чура сайса 
газа цIоках яь полтош, «Аляска» 
яха нейлонах я курткаш. Цар 

размераш бе-бе я, 44-74-га кхач-
чалца. Уж маIача наха а кхал-
наха а лаьрхIа я. Цул совгIа, яр-
марке ба Белоруссе хьабаь тайп-
тайпара когагIирс. Из ортопеди-
чески оагIув теркалъеш баь ба. 
КогагIирс а тайп-тайпара боа-
рам болаш, 36-ча размерагара 49-
чунга кхаччалца ба. Царна юкъе 

я 60 тайпара иккаш, ботинкаш, 
кхыяраш.

ДукхагIа вайцигарча наха хет-
тараш Iай ювхаю полтоши куртка-
ши я, яхаш, дувц Пудовкин Алек-
сандра.

Ярмарка хургья «Матрица» 
яхача кинотеатре, кIиранденга 
кхаччалца.

Белоруссера ена ярмарка
Куц-сибат доаккха барзкъа

Халкъа фронта 
хьаракашца, 
белгалвир 
республикера 
20 совгIа cаг

Гаьгенаькъан Мартина

«Котало бахьан - дерри-
га» яхача Халкъа фрон-
та хьаракашца белгалвир 
республикера 21 вахар-
хо. ТIема операце юкъе 
дакъа лоацача бIухошта 
гIо дохьийташ новкъо-
стал даьраш къоастабир 
цу дийнахьа. Из хоам 
«Сердалога» бир «Къо-
нача эскархой» мехкарча 
оагIоно.

«Из лоархIаме кхетаче 
дIайихьар Магасе. РФ Пре-
зидента Путин Владими-
ра чIоагIонца хьакхеллача 
наькх тIа доалладеча хьара-
ко белгалду, боккхача мехка 
бахархой цхьа барт, цхьоагIо 
йолаш, Даьхенах дог лазаш 
болга. Доккха баркал оалаш 
къоастабир цу дийнахьа 
тIема операце бIухой, гIо 
деш лелараш, юкъарлон 
болхлой», - йоах тхога кхаь-
чача хоамо.

Белгалде деза, Халкъа 
фронто бIухошта лаьрхIа 21 
млн сом мах бола 105 тонн 
хIамаш яхьийталга.

Наькъашкарча 
хатарех бераш 
лорадеш бола 
болх дIакхухь 
мехка
Султиганаькъан Йоакъап

Наькъашка нийслуш 
долча хатарех, бераш 
лорадеш болх дIакхухь 
МВД болхлоша. Наь-
къа мишта дехьавала 
веза, эггара чIоагIагIа 
фийла хила везараш 
малагIа моттигаш я до-
взийт кхувш латтараш-
та. «Сердало» газетага из 
хоам бир республикерча 
ГИБДД.

Цигарча болхлочо бе-
рашка дIахьекхар наькъаш-
ка мишта лела деза, малагIа 
оагIув лорабе беза; цIаьхха, 
машин гучаийккхача фу де 
деза. Иштта царна хьалха-
даьккхар, ара баьдъелча, 
машинаца воагIачо зувргдо-
лаш, барзкъех цхьа къегаш 
хIама яллар мел лоархIаме 
да. Из деррига дIаяздаь каь-
хаташ дIадийкъар берашта.

Султиганаькъан Йоакъап

ГIалгIайчен тайп-тайпарча 
юрташка бахача 90% наха 
лоархI, фусамех ахча телаш 
хилар дезала бохчанна 
Iаткъаш да. Из иштта хилар 
хьагойт, «100 саг» чувоагIаш, 
дIахьош хиннача хаттарий 
балхо, из болх дIахьош хилар 
«Сердало» газет карарча шера 
тов бетта, ардара бетта.

ГIулакх довзараша яхачох, 
цу тайпара мах оттабеш хилар 
дувзаденна да, мехка фусамаш 
тоъаш цахиларца. Къаьстта ре-
спубликан шахьарашка уж 
хьакхоачаш яц, нах чабахийта-
рах доахаш дола маьхаш а лох-
луш дац. Моттигера хьал, хьа-
гучох, мехка гIолла цхьатарра 
латтачох тара да, хIара шера 
шоай доалахьа фусамаш йолча 
наха маьхаш тIадетташ латт.

Масала, вай столица Магас 
хьаийцача, из иштта долга гуш 
да. ТIехьарча кхаь шера, квар-
тирашка баха нах чубитарах 
дола ахча айлуш доагIа. Цхьа 

цIа долча квартирах 20 эзар 
сом дех бетта, хIаьта ши цIа 
долча фусамах 25-35 эзар сом. 
Цига мах оттабеча хана, тер-
калду малагIа моттиг я, чура 
хьалаш миштад, мел йоккха 
я фусам. Шинна а оагIорахьа 
лоархIаме дола хаттар а къо-
астаду: коммунальни хьалех 
бола мах хьан дIатела беза.

Дукха ха йоацаш, вай СМИ 
хоам беш яр, Level Group 
яхача компане дIабихьача хат-
тарий балхах, дукхагIа бола 
ГIалгIайчен бахархой арен-
дах лелаеш йола фусамаш 
йита, шоай доалахьара фуса-
маш эцара тIехьа ба. Цун ба-
хьан да, тахан арендан мах 
лакха хилар, цудухьа дезале 
хьачубоагIаш бола пайда кхоа-
чам болаш хилац.

Цу гIулакхаца дувзаден-
на латташ дола хьал а тайп-
тайпара да, цхьайолча мотти-
гашка дикка башхало йолаш а. 
Цхьаболча фусамий гIулакхаца 
бувзабеннача наха яхачох, 
керда квартираш эцаш хилар 
лаьгIденнад; шоллагIчар яха-

чох, хIара квадратни метр 
чIоагIа хоатташ я наха.

ГIалгIайче дукха вIаштIара 
даь цIенош хьалдеш да, Рос-
сийски Федераце кхыча мотти-
гашка санна. Уж эца йиш яраш 
ба таро йола нах, шоай доала-
хьа цхьацца хIама леладераш. 
Из дукхагIча даькъе цхьац-
ца балха тIа аьттув, дика хьал 
долаш, кхийна дезал болча 
фусаме нийслу. Цар таро хул 
шоай гаргарча наха е квартира, 
е лаьтта, е цIа эца.

Иштта квартирацара хат-
тар кхоачашдаьчул тIехьагIа, 
къона дезал дIаболх Россе мот-
тигашка деша а болх бе а, цига 
дикагIа ахча луш бола болх шо-
ашта лаха, цох пайда бе. Шовзт-
къа шу хьалха из нийсде йиш 
яр, «шабашка» оалача дешаца. 
Цу ханашка бIарчча тоабаш, 
дукхагIча даькъе новкъостий 
тоабаш а йолаш, иштта гарга-
ра нах а вIашагIкхийте Совет-
ски Союза тайп-тайпарча обла-
сташкарча, краяшкарча, респу-
бликашкарча гIишлошка болх 
бе болхар. Из дика лоархIаш а 

дар, цун ший маIан а дар: цига 
даьккхача ахчах машин эцар е 
саг йоалайора, цIа хьалдора е 
йоI маьре йохийтар, фусамаш-
ка тайп-тайпара коа тIара хьай-
баш дIадоладора, цхьан деша-
ца аьлча, вахара дикал лакхло-
ра.

Дикача квартирашка баха 
уйла еш ба Россе дукха ба-
хархой, иразе бахарга сатув-
саш. Москвера квартира эца-
рах дукха мах бала беза, 
ипотека мах а иштта лакха 
ба, из цудухьа дуккханеш-
та карагIдаргдолаш а дац. 
МоллагIа волча вахархочун эца 
йиш йола квартираш яц уж е 
маьхаш а дац.

Цудухьа ГIалгIайчен 
дукхагIа бола бахархой шоай 
доалахьара боахамаш хьалде 
хьож. Цул совгIа, тIеххьарча 
10 шера йоккхий гIишлош 
коа хьалъяра тIера дац вай. 
ВIаштара даь цIенош хьалдеш 
дале а, шоашта аттагIа хургдо-
ла боахамаш де хьож хIанз ба-
хархой. Нах цецбаха гIерташ, 
боахамаш деш хинна ханаш 

БIайха биъ пен
Мах телаш, фусамашка бахарех 90% наха дувц, 
из дезала дикка Iаткъаш хиларах

тIехьайисай. Наха дика кхета-
даьд, цу моча хьалах саг цец-
варгвоацилга…

Вай кагирхой дукхагIча даь-
къе тIабийрзаб шоай доала-
хьара боахамаш, керда техно-
логеш юкъейоахаш, хьалдара; 
хьалхарча ноахалаша иштта 
даьдац уж боахамаш. Цу тай-
пара къахьегамхой вайна 
юкъе хиларах, ГIалгIайчен мо-
дульни оала гIишлош юкъеяр-
гья, принтерни оалача кепара 
пенаш хьалдотташ хилар дар-
жаргда. ЧIоагIа а дика а хила 
тарлу лаьрххIа кийчдаьча дах-
чах хьадеш, тIехьара тIа кир-
пишк йотта йиш йолаш дола 
цIенош. Мехкахоша лехаргда, 
нахага хьакхоачаш йолча фу-
самга вугаш дола наькъаш.

Модульни оала цIенош хьал-
дарах дийцача, цо таро лу цхьа-
болча дезала хьалхарча аргIагIа 
лардаш дIайохка. Цул тIехьагIа, 
цхьа-шиъ кийча фусам эца, уж 
шоай лардаш тIа IотIаоттае. 
Кораш дIаоттаде, ток, газ чуй-
илла, бокъонах доагIаш долча 
беса баха.

КIеззига ахча Iоадаьчул 
тIехьагIа, кхы а цхьа-ши ком-
ната эца йиш я, е йоккха зал е 
йиш я.

Керттердар да, шун кIезиг-
кIезига квартираца дувзаденна 
хаттар дIакъовла йиш хилар; 
дуккхача шерашка, шоай йоа-
цача фусамах ахча телаш, ваха-
чул дикагIа да из .

Бакъда деррига а хург-
дац иштта атта, хIаьта а 
ше лаьрхIачунга кхачара 
тIакхувш хуле, из хьахургдо-
лаш да. Укхаза дагабох, Си-
брера цIабаьхкачул тIехьагIа, 
даьссача лаьтта баха хайша 
вай дай. Топпар, ча, къахьегам, 
наьха цхьоагIо хиларо хьак-
хеллар саг тешаргвоаца дика. 
УрагIдахар цIенош, Iодаьхкар 
урамаш, наьха цIеной тунгил-
гех урагIболабелар цIера кIур; 
йIовхал, безам, кхоачам чубес-
сар гIалгIай фусамашка.

Ха-м дукхагIча нахага яц, 
хьамсара дешархо. Вай дерри-
гаш а цкъара чакхдоал цу наь-
къах, хIара сага эшаш я хьам-
сарча цIен йIовхал, ший тарон-
га хьежжа хьае йиш йола ший 
доалахьара фусам.

Iалой Муса

«Къилбаседа Кавказа рос-
сеташ»- «Ингушэнерго» 
тIехъяьнна ремонт яь яьлар 
Республикан ЖIайрахьа кха-
лен курорта-туристий даькъ 
тIа, (ЛЭП) 10 кВ ток лела 
саьргаш геттара чIоагIа тоа-
даьд.

ЖIайрахьа кхале дIахьош 
бола тоадара болх халагIчарех 
цаI ба. ЦIаьхха, хувцалуш бола 
хаоттам, лакхача лоамашкара 
моттигаш, голаш етташ дола 
наькъаш, даим цига уллаш 
дола лоа, хьекхаш бола мух, 
чулегаш дола кхертIой энер-
гетикий балха юкъе цахаддаш 

долаш да.
ЛЭПа Iалашъю токаца йок-

кха йоаца юрташ Бейни, Говзт, 
Духьургиш, сотови бувзама 
станци, бокъонаш лораерий 
балха моттигаш. Цул совгIа, 
ток дика хьаяларца дувзаден-
на ба Духьаргиш яхача къаь-
нарча гIалай моттига болх а.

Духьаргиш улл Маьтлоа-
ма даькъ тIа, из я йиъ ваха-
ра, цаI ах тIема гIалах лат-
таш. Из хьалъе йолаяьй 11-12 
бIаьшерашка. Цо дIалоац 
гIапаца цхьана 6 эзар квадрат-
ни метр. Цунна гаьна доацаш 
да малхара кашамаш: кхол-
ха, шолха даь. Энергетикаша 
хийцар тока саьргаш шинна-
хьа 3,6 километр, тишденна-

раш дIа а даьха, цига керда-
дараш (СИП) дIахеттар. СИП 
саьргаша таро лу шоайла 
вIашагIкхетаргдоацаш, хаьда 
чудоагIаргдоацаш йола чIоагIо 
цига хилийта, уж шоайла 
къаьста хиларо, дукха лоа 
дилладар аьнна, гIорадайтац. 
Из юкъедоаладарах 0,4-10 
кВ йолча токаца Iалашо яра 
керттера декхараш юстардо-
ах цо, цудухьа тешшаме тока-
ца Iалашо а ю из лелаеча наха. 
Из доацаш а, цIи ялара духьа-
ларча саьрго таро лу оалхаза-
раш, хьайбаш токах лораде.

ГIалгIай мехкара ЖIайрахьа 
кхале дегIайоалаяра йола про-
грамма кхоачашъе лерхI, из 
20 шера дIаяхьа лаьрхIа я. Цу 

проекта чудоагIаш да гIалаш 
йола моттиг, бувзамаш ло-
аттаду моттигаш тоаяр, от-
елаш хьалъяр,- аьлар «Ингу-
шэнерго» филиала кулгалхо-
чо БIарахой Рашида.-Бакъда 
энергетикий къахьегам боа-
цаш хьалъе таро хургьяц ва-

хара гIишлош, иштта кхе-
рамзлен ла е, наха лоатта-
деш долча хьалий дикал лак-
хъе, бизнес дегIайоалае, инве-
стицеш юкъеяха. Цудухьа вай 
аргI-аргIагIа кхоачашбу даькъ 
тIара ток тешшаме хилтйтар-
ца бувзабенна бола болх».

«Къилбаседа Кавказа россеташа» токаца Iалашъю лоаман 
юрташ, ГIалгIайчен гIалаш йола шира моттиг

ХьалхагIа цкъа дийца Iийнадац 
вай, мехка дукха дом хила-
рах лаьца. ДIаяхача ханашка, 
каст-каста нийслора керттер-
ча наькъ тIа яла лаьрхIа йода 
транспорт наькъаш доацача 
гIолла йодаш, кийлаш хиллал 
топпар, гIум тIалете хулар цун 
чархашта. Цунга хьежжа, из 
еррига бIехал наькъ тIа юсар, 
цига гIолла машин тIех мел йо-
алача хана, демах йиза морхаш 
а гIеттаеш.

Цудухьа каст-каста ГIалгIайчен 
шахьараш, цу наькъа юхегIолла 
йола гIишлош бос байна, IажагIа-
баьде оаса тIабиже хулар. Уж мот-
тигаш тахан а йолаш я.

Тахан, ираза, оаха зувш долча 
сурто хьагойт, из хьал дикка ат-
тача доалаш латташ хилар. Дика 
наькъаш Iодехкаш хиларах, шин 
оагIорахьа лела йиш йолаш, наь-
къашка хьежача болхлоша ло-
стам а лелабеш, из гIулакх хьалха 
мо доацаш, тоадаьннад.

Тхона хетачох, Наьсаре, 
Илдарха-ГIалий тIа, Шолже, 
МагIалбике, кхыча юрташка хIанз 
сийрдагIа, хозагIа, цIенагIа я.

Бакъда куц кхыча беса тоадаьд 
кердача гIишлошка а, керттердар - 
гонахьа дом кIезигагIа хилар. Цул 

совгIа, кхаьч-кхаьчача нувхаш 
хьаIоаеш хилара хьал а вай юха-
тохаш хиларах, дом кIезигIа ба, 
уж йоагаеча хана кIур тIабужар 
тайп-тайпарча моттигашка.

Цхьайолча хана нийслу машин 
бIеха йолаш а, бакъда керттер-
дар да, йоккхача машинаша никъ 
бIехбеш хилар. ГIишло хьалъе-
ча моттиге материалаш дIахьош 
хилча, къаьстта ара хаоттам во 
болча хана, безам беце а чархаш 
бIеха йолаш нийслу.

ДукхагIа болча водителаша, 
шоаш бехктокхаме хиларга хьеж-
жа, бел хьа а ийце, машина чар-
хашта тIалета хотта дIабоаккх. 
Бакъда царна юкъе нийслу мекъа 
водителаш а. Царех цаI тоъаш 
хул, Iуйрийна наькъ тIа бIеха лар 
йита.

Гуйран, бIаьстен мух чIоагIа 
хиларга диллача, дом дIа-юха 
кхухь цо массехк километр. 
Цхьайолча хана, го йиш я, вIалла 
морх йоацача сигала, морхаш-
та юкъегIолла малх чубуз аьнна 
хетадолийташ дола сурт, бакъда 
из да демо керттера седкъа вайх 
къайлабаьккха хилар.

Белгалду, ГАИ болхлоша во-
дитела гIод тоха бокъо я, никъ 
бIехбарах, хIана аьлча цо кхычар-
на наькъа кхерам хьакхолл.

Цу тайпара наькъашкара хьал 
телхадеш хиларах гIод тох 5-10 

эзар сом.
МоллагIа дола дика гIулакх ле-

ладара хьалха латташ цаI хила 
веза. Дика хургдар ишколашка, 
кхыметтел берий беша лостам 
лелабара тIехьа цхьацца дола хье-
хамаш деш хилча. Шоаш урокаш 
дIахьоча юкъа ловзаеш йолча 
мухь кхухьача машиний чархаш, 
из наькъ тIа араялалехь йиллар. 
Берашта из иштта хила дезилга 
хьалхадаккхар, уж цу моча балха 
могабеш хилар.

Наькъа йийстойх лаьца а, 
кIеззига ала безам бар. МоллагIа 
болча наькъа йист дIалоацаш 
дола лаьтта оаш цIендаро таро 
хулийт асфальта тIа а доацаш 
догIан хиш юстара дIадахийта. 
Нагахьа санна наькъа йистош 
йоацаш хуле, догIаш дийлхача, 
уж сиха толхаду. Уж кхоачамбо-
ацараш юкъе нийслургдоацаш 
вIашагIболла беза паччахьалк-
хен йоккхий проекташ хьалъяра 
болх.

ГIалгIайчен лаьтта гIум, кегий 
жагIа, топпар боаллаш хиларах, 
хIаьта гIишлош хьалъяра балхаш 
дIахохьош хиларах, каст-каста 
гIишлош тIара, машиний кизга 
тIара, цIенош тIара дом дIабаккха 
безаш хул, из кхы а дукхаза бак-
кха безаргба. Бакъда вайна гона-
хьа из дом кIезигагIа хургбола 
хIама де деза. Цо таро лургья вай 
бахархой могашал тоае, урамаш, 
майдаш, салоIа моттигаш цIена 
лелае.

ЦIена чарх
ГIалгIайчера хаоттам Iаткъаш хул машиний наькъа, гIашлой наькъий цIенонна

Наькъашкара 
бокъонаш 
цIенхаштта 
телхаеш 
волчунна 
духьала гIулакх 
хьадийллар
Султиганаькъан Йоакъап

Наькъашкара бокъонаш 
лархIа безам боацаш ле-
лачунна духьала, гIулакх 
хьадийллар МВД болхло-
ша. Из хоам «Сердалога» 
бир Iаьдала болхлоша.

«Наьсарерча Базорканаь-
къан цIерах йолча проспекта 
тIа «ВАЗ-1099» яха машин 
соцайир Россе ОГИБДД ОМВД 
къахьегамхочо. ДIабихьача 
балхо гучадаьккхар, из саг 
корта бохабу малар менна 
волга. ДIахо баьча тохкамо 
хьахьекхар, саг лозавеш, хьал-
ха авари яь из волга.

Иштта Магаса кхален судо 
бехк бир цунна, корта боха-
бу малар менна, машин хех-
каш леларах. 250 сахьата 
Iаьдала болх бергба цо; цул 
совгIа, кхаь шера машина ко 
лаца йиш йоацаш, каьхаташ 
дIадаьхар цунгара», - белгал-
дир МВД.

Ховш да, корта бохабеча 
маларах волаш машин хахка 
араваьннар гонахьа мел лела-
рашта кхераме волга. Зулам-
хочун машин Iаьдалга я тахан, 
республикера аравала йиш 
йоацаш бокъо йийхкай цунна.

Коазой Мадина

Iаьлий-Юрт, СурхотIе хотташ 
бола никъ тоабеш боахк болх-
лой. Карарча хана хьалха-
ра асфальта никъ IотIабилла 
баьннаб уж. Йисача 4 км до-
азон тIа никъ Iобилла кийч-
луш ба. Наькъаца Iоюллаш 
латт хий дахьаргдола турба. 

Из хоам «Сердалога» бир наь-
къий гIулакхех йолча Мини-
стерствос.

Республикера наькъаш тоа-
деш йолча программага гIолла 
дIахьош ба из болх. Из гIулакх 
мишта дIадода тахка ваха 
хилар укх деношка Министер-
ствон кулгал деш вола Хаматха-

нанаькъан Батыр. Балха хьал-
ха латтачо белгалдир, деррига 
а боаггIача боараме дIадодаш 
хилар.

«Из никъ тоабе, яхаш, бахар-
хоша дехар ду дикка ха яр. Чу-
ийнна къахьегаш боахк цига 
тахан. ХIара денна тIахьожам 
лоаттабу аз цу балха. Проек-
та юкъе да гIашлой наькъаш 

Iодахкар, наькъашкара гIармаш 
оттаяр, бордюраш йоахкаш, ба-
сарашца къоастам бар. Кердача, 
паргIата болча наькъ тIагIолла 
дIа-хьа аха аьттув хургба вай 
бахархой кастта», - дийцар Ха-
матхананаькъан Батыра. 70 км 
кхоачаш долча наькъий хьал 
эргадаккха лерхI республике 
укх шера.

Iаьлий-Юрт-СурхотIе яха никъ 
тоабеш латт республике

Укх деношка дIайихьар вай 
мехка, «Авангард» яха тIема 
кийчон кхетаче. Республи-
керча дешара моттигашкар-
ча студенташта юкъе, кагир-

хой гIулакхех долча ЦIено 
дIахьош кхетаче яр из. Из 
хоам «Сердало» газетага бир 
цу гIулакха хьалхалаттара-
ша.

«Кагирхой мохк» яхача фе-

деральни программага гIолла 
дIахьош бар из болх. «Муже-
че» оалача спорта кийчо еча 
моттиге керда наькъаш до-
взаш хургба кхувш латтараш. 
КIалвисачун хьалхара гIо дар, 
тIема декхараш кхоачашдеча 

моттиге мугIарашца нийсбен-
на дIаоттара гIулакх дайзад 
царна. МЧС болхлоша хьалха-
доаккхаш, моллагIа хатар хин-
нача эггара хьалха фу де деза 
Iомадаьд кагирхоша», - йоах 
тха газетага кхаьчача хоамо.

«Авангард» яха тIема кийчон 
кхетаче я республике дIахьош

Гаьгенаькъан Мартина

ГIалгIайчен «Даьхен лор-
бой» яхача ганза филиа-
ла дика кхоачашъю «Даь-
хенна амал ду» яха про-
ект. АргIанара денала урок 
дIайихьар, лаьрххIача опе-
раце бIухоша дакъа а ло-
ацаш, Наьсарен-Шахьаре, 

яхаш, дийцар «Сердало» га-
зетага цигарча зарбан болх 
лелабераша.

«Наьсарен №1 йолча иш-
коле-интернате багIа 8-9-
ча класса дешархой чIоагIа 
терко тIайохийташ ладувгIаш 
бар хьаьшашка. ТIема гIулакх 
леладеш волча Д. Расула, 

иштта Д. Вячеслава эскаре-
ра гIулакх дийца ца Iеш, ма 
дарра дийцар шоаш россий-
ски эскара мугIарашка нийс-
балара бахьан, иштта цар 
берашта довзийтар шоаш-
та уллув латтача бIухошта 
карагIдаьннар, вай беррига-
ча мехка бахархоша цох доак-
кхал деш хилар.

ЛаьрххIача операце доакъ-
ашхой хьаллоацаш, царна нов-
къостал лоаттадеш хиларах 
дувцаш, массехк лоархIамегIа 
дола хаттар белгалдаьккхар», 
- аьлар тхоца къамаьл даьчо.

Шоаш дIа-юха къасташ, бе-
раша царна тIадиллар вай 
бIухошка салам-моаршал 
далар.

ГIалгIайче дика кхоачашъю 
«Даьхен амал ду» яха проект

Вахар хаьдача 
бIухой цIераш 
йицъяц вай 
дешархоша
Гаьгенаькъан Мартина

Шоашта тIадаьхка декха-
раш кхоачашдеш, вахар 
хаьдача къаман сийдолча 
къонгий цIераш дагалоат-
таю республикерча дешар-
хоша. Царна хетаяьча кхе-
таче дакъа лоацаш хилар 
бераш укх деношка. «Сер-
дало» газетага из хоам 
бир тIема операцен доакъ-
ашхой оагIув хьаллоацаш 
йолча ганзо.

«№ 3718 йолча тIема даь-
къе дIайихьача дагалоатта-
ма сайрен юкъе дакъа лоа-
цаш бар МВД болхлой, бай-
нача бIухой гаргарбараш, нов-
къостий. Деналца, майралца 
Даьхен гIулакх лорадеш лаьт-
тача къаман яхь йолча къон-
гаша хьабена никъ бовзийтар 
дешархоша», - йоах тхога бе-
нача хоамо.

«Даьхен лорбой» яхача 
ганза моттигерча филиа-
ла кулгал деча Оздой Мусли-
ма белгалдир, тIема опера-
цен юкъе вахар хаьдача бIухой 
цIерах урамаш хьакхоллаш, 
ишколашка Турпала Парташ 
хьаеллаш, шахьарерча, юр-
тарча моттигашка уж бовзий-
таш, доккхий сурташ хьалъ-
охкаш болх дIахьоргба, аьнна. 
Цар цIерах дIакхухьаргья чем-
пионаташ, спорта яхьаш, иштта 
кхыйола йоккха кхетаченаш. 
Цар цIераш дагалоаттаяр вай 
массане декхар да!

Балха моттигий 
ярмарка 
дIахьоргья 
республике

Коазой Мадина

Наьсарерча Победан оа-
лача аллее, 14-ча дий-
нахьа 11 сахьатагара ши 
сахьат даллалца, балха 
моттигаш йовзийташ 
йола ярмарка дIаяхьа 
лерхI. Из хоам «Серда-
лога» бир къахьегама 
гIулакхех йолча мини-
стерствос.

ХIара шера дIакхухьаш 
йолча ярмарко аьттув лу, 
болх бе моттигаш йоацаш 
лелача кагирхошта шоаш-
та булургбола болх харжа. 
«Республикерча 11 мот-
тиге тайп-тайпара болх бе 
тIахьехаргба кагирхой. Цул 
совгIа, болх бе моттигаш 
луш болчарца къамаьл де, 
балхах лаьца цхьаццадараш 
довза аьттув хургба цар», - 
дийцар тха газетага.

ГIишлошъяра Министер-
тсве дIайихьар онлайн-кхе-
таче; «Экзон», «ЦУС» оалача 
кIийленаш тIа болх лелабе-
рашца, яхаш, дийцар «Серда-
ло» газетага ГIалгIай Респу-
бликан гIишлошъяра боаха-
ме.

«Республикан болх беча то-
абай викалашта гойтар ара-
хьарча хоамий болх (ВИС),  
гIишлошъяра даькъ тIа (ИСУП) 
паччахьалкхен заказчикаш-

та лаьрхIа йола проекташ 
вIашагIйохкара лелабеш бола 
болх», - аьлар хоамо.

Из лоархIаме къамаьл 
дIахьош, дийцар гIишлошъяра 
даькъ тIа таьрахьий технологи 
юкъеяккхарах, доакъашхоша 
дукхача лоархIамеча хаттараш-
та жоп делар.

Из гIулакх довзараша яха-
чох, ИСУП лелаеш болча  къа-
хьегамхошта, заказчикашта 
юкъе электронни хьисапе тех-
нически каьхаташ леладеш 
хилар лоархIаме да.

Доакъашхоша белгалдир, 

балха  тIа таьрахьий техноло-
ги лелаеш хилар - из ца хилча 
даргдоацар да, цо таро лургья 
проекташцара болх дикагIа 
дIабахьа. Керттера теркам 
тIабахийтар укхаза электронни 
каьхаташ леладеш хилча, балха 
хьал дикагIа тоалургхилара.

ВИС юкъеяккхаро къахьега-
рий тоабан болх аттача боаккх, 
цу гIулакха йоаеш йола ха а ло-
ацлу, цу тайпара гIишлошъяра 
болх дIабахьарах хьабоалаш 
бола пайда а лакхагIа хул.

«Кердачун наькъ тIа хи-
ларах, хаттараш кхы а дукха 

нийслургда гIишлошъяра бал-
хаш дIахьоча юкъе, цар кхый-
ола таронаш а хьаелларгья», - 
аьлар ИСУП администратора 
Келиганаькъан М.

Хоамо яхачох, гIишлошъяра   
министра гIончас Евкуранаь-
къан М.,   ИСУП  администра-
тора Келиганаькъан М. баркал 
аьлар Селий республикан хо-
амий-аналитически урхаллен 
болх лелабеча Магомедов Рус-
лана. Из ший балхах дика кхе-
таш хиларах, вай республикан 
таро я лакха пайда луш йола 
моттигаш  юкъейоалае.

ГIалгIайчен гIишлошъяра  Министерстве, 
бизнес лелаеча оагIонга хьежар

Гаьгенаькъан Мартина

ГIалгIайче хьакхеллар Хал-
къашта юкъерча доттагIала 
клуб. Из лоархIаме мот-
тиг вIашагIйолла вай Iаьдал 
гIерташ хилара бахьан да, Ер-
ригроссийски кагирхой фе-
стиваль хинначул тIехьагIа, 

къамашта юкъера гIулакх 
дегIадоаладар, яхаш, дийцар 
«Сердало» газетага ГIалгIай 
Республикан кагирхой туриз-
ма Министерствос.

«Клуб хьаелларо таро лу, 
цун доакъашхошта, халкъаш-
та юкъерча организацешта, 

НКО пайда бахьаш бола барт 
чIоагIбе. Хьинар дараш лаьрхIа 
ба культуран, дешара бувзам 
кIоаргагIа лелабе, иштта ка-
гирхой болам дIа-юха боаржа-
бара дика хьалаш хьакхолла», 
- аьлар ювцача министерствос.

Белгалду, цу тайпара проект 
кхоачашергья 89 моттиге.

«Тхо тешаш да, цу проек-
то керда таронаш хьаеллар-
гья кагирхошта юкъера куль-
туран хьал дегIадоаладара, 
болх дикагIа бовзара; из ший 
аргIагIа накъадоалаш хургда 
халкъашта юкъера доттагIал 
чIоагIдара», - аьлар Йовлой 
Жамбулата.

Хьакхеллай халкъашта юкъерча доттагIала клуб

Укх кIира, 
газаца 
дувзаденна 
хатар хинна, 
ши моттиг я 
республике
Коазой Мадина

Дукха ха йоацаш, 
Илдарха-ГIалий тIа 
хилар газацара хатар, 
хIанз - ГIажарий-Юрта. 
Шелал хIанз хьаот-
таш мара еце а, хатараш 
даржаш латт. Газа уга-
рах хатар хинна дарбан-
че Iочубигаб ГIажарий-
Юртара нана, диъ бер. 
Белгалде деза, царна 
юкъера ши бер геттара 
зIамига долга. Из хоам 
«Сердалога» бир респу-
бликерча МЧС ГУ. Иштта 
дола хатараш нийсдала-
ра бахьан газацара кхе-
рамзлен гIулакх лораца-
дар да.

«Газ харцахьарча мот-
тиге гIолла араювлаш хуле, 
из ше дIайовргйола гIирсаш 
оттадаь, ахча дохка безам 
болаш хилац нах. Цул совгIа, 
иштта дола хIама хоаделча, 
ший болх бовзаш волча цу 
мугIарерча болхлочунга ца 
кхайкаш, моллагIа тайпара 
хатар хиннадале а хоаттаме 
оттаве аьттув боацача лоа-
лахочунга, гаргарча сагага 
кхайк. Шоай IаьдалагIа хIама 
ца доаде гIерт уж, бакъ-
да дуккха дукхагIа дов цар, 
иштта никъ лелабеш хилча. 
Нах дIакхетабе гIерт тхо, на-
гахьа чура газ дIаараозаш 
дола гIирсаш болх беш дале, 
цхьаккха хатар хургдоацил-
гах. ХьаIайна газ цо хьалъ-
араоз», - дийцар тхога МЧС 
болхлочо.

Саг верах 
дегабуам беш 
вар, дIалаьцар 
Iаьдало
Султиганаькъан Йоакъап

Iаьдала болхлоша саг вер 
тIатетташ вола зулам-
хо хьалаца аьттув баь-
лар республике. Из хоам 
«Сердалога» бир МВД ви-
калаша.

«Фоартах урс детта-
рах, дукха човнаш хинна 
41 шу даьнна мехка-
хо Iочувоалавир Наьсарер-
ча реанимаце, укх бетта 
10-ча дийнахьа бус итт са-
хьат даьлча. Кхы хьа ца кхе-
таш, вахар хаьдар цун. Сиха 
оарцагIбаьннача МВД болх-
лоша хьалаьцар из зулам 
даь 47 шу даьнна Наьсаре-
ра вахархо. Гучадаьлар, сага 
унахцIенонна зе дарах из 
хьалха суд яь хилар.

ГIайрбик-Хьажий цIерах 
болча урам тIа из зулам 
даьр ше хилара дарий дир 
цо», - йоах МВД болхлоша. 
РФ 1-ча даькъа 105-ча ста-
тьях (саг верах) бехктокхаме 
озаргва зуламхо.

Iарчакханаькъан Сали

ХIара шера чиллан бетта 
дезду дунен халкъашта юкъ-
ера студентий ди. Укх шера 
из дездергда хьатIадоагIача 
кIирандийнахьа. Хьанах яз-
дергда яха хаттар дукха уйла 
е езаш хиланзар укх шера, 
хIана аьлча карарча шера 11 
класс яьккха яьнна са-сай 
хинна дешархо Муцолганаь-
къан Абукара Фатима Мага-
серча лорий институте деша 
эттай. Цох боккха кхаъ хин-
наб цун цIагIарча наха, бакъ-
да кхы кIезигагIа из дика 
хеташ бац цун хинна хьехар-
хой а.

Эзарнена юкъе цаI мара 
хилац цу тайпара бер. Иштта 
хIамах кхеташ, дешарца чам 
болаш, деша могаш бер аз цу 
ишколе даьккхача 26 шера 
3 мара хиннадац са. Цхьан-
не, университет яьккха, ше 
дийшача ишколе юхьанцар-
ча классашка хьех, шоллагIа 
йолча дешархочо республикан 
олимпиаде хьалхара моттиг 
яьккхаяр гIалгIай литературах; 
цул совгIа, МутаIаланаькъан 
Хьажбикара байташца язбаь 
«Борзи Iаьхари» яха фаьлг бер-
рига дагахьа Iомабаьбар цо. 
Цхьа моллагIа волча хьехар-
хочоа а могаргдолаш хIама 
дацар из. ХIаьта кхоалагIа цу 
тайпара дешархо Фатима яр. 
Сочинени, диктант, изложени 
язйойя; алхха пхиаш мара хи-
лацар цун тетрадаш тIа, цхьа 
урок дIаяхийтацар цо упраж-
нени ца еш е параграф Iома 

ца еш. Иштта яр из массадол-
ча Iилмах йолча урокаш тIа. 
Цунна, зIамига яле а, ховра; 
дешар къахьегам болга, цуду-
хьа цо къахьегар, из бахьан 
долаш дешар тIа доккхий то-
ламаш а доахар. Цхьан шера 
муниципальни бIал болаш, 
диъ Iилмах олимпиаде котъяь-
ннаяр из. ДIахо а котъяргьяр, 
бакъда цу классерча бераш-
та олимпиада цу тIа чакхйо-
алаш яр, кхы дIахоболхараш 
йоккхагIча классашкара де-
шархой бар.

Муцолганаькъан Фатима 
дика йовз аьнна хет сона Ма-
гасерча триколора телевиде-
нега гIолла передачашка хье-
жарашта. Массехк шу да из 
юкъе йолаш, реклама хьахьок-
ха. Машинах лораеш, из кхувш 
йоагIа йиIиг наькъал сехьайо-
аккх зIамигача сага. КIай дув-

хар дувха из йиIиг Фатима я. 
Цул совгIа, Фатимас язъяь байт 
кепа теха хиннай «СелаIад» 
журнала тIа, олимпиадашка 
котйийннача хана цох яздаьд 
«Сердало» газета тIа, йиIига 
сурт а долаш. Вешта аьлча, Му-
цолганаькъан Фатимай хьаь-
къал зийна а довза а дикка ха 
я, из ше къона яле а. Цкъа де-
шархой эзделах дувцаш, «Сер-
дало» газета тIа аз яздаьдар: 
«...Классерча цхьалхалонга 
хьажа оттаваьр (дежурни) ше 
хилча, из хьажа веза классе 
мел йий, пахашк йий, улг хIара 
урокага цIендаь хила деза. Из 
деций эздел? ПхелагIча клас-
се ягIаш цхьа йиIиг я аз хье-
хаш, гIалгIай меттах дика кхе-
таш а из Iомабеш а я. Со уро-
ках дIачувахале, улг цIендийя, 
таьрахь, кхыметтел таханара 
тема дIаязйий ягIаш хул из. 

Иштта хул эзделца юкъамот-
тиг йола бер...» Цу тайпара аз 
йийцар, цу хана 5-ча классе 
яьгIа Фатима яр.

Аз чIоагIа сатийсадар цох 
журналист хиларга. Сона 
хеташ, из болх цо геттара дика 
бергбар. Йоазон говзал йолаш 
яр из. Бакъда цо лора никъ 
хержар. ВIалла шеко яц, цох 
дика, къаманна накъайоалаш 
лор хургхиларах. Цо моллагIа 
кхыбола болх хержабаларе 
а, из боккхача бехктокхамца 
кхоачашбеш, наха ше езаялий-
та ховш, къахьегаргдар цо. Ше 
караийца хIама талмаста де-
чарех яц цун оамал. Из иштта 
кхеярах эггара хьалха баркал 
ала деза цун даьна Абукара - 
бокъонаш лораеча болхлочун-
на, нанна ЗагIенакъан Мади-
найна – математика хьехархо-
чунна. Цхьаболча наха хет, бер 
йоккхача шахьар тIа дешаш 
хилча, цун аьттув а дикагIа 
хул, аьнна. Эггара хьал-
ха бер ше хила деза дешара 
тIакхувш, из ба аьттонга бода 
никъ. Ше Сурхо тIарча, юртар-
ча ишколе дешаш хиннаяле а, 
лакхаленга кхача низ кхаьчаб 
Муцолганаькъан Фатимай. Цо 
тешал ду, ишкола дика яккха 
лойя, ди-бийса ца къовсаш, 
низ-хьинар дIалуш, цахаддаш 
Iилмаш Iомаде дезаш хилара.

Укх шера ше 11 класс яь-
ккха йоаллашехь, Фатима 
деша эттай, лакхе ма алла-
ра, Магасерча лорий институ-
те. Укх деношка дездергдолча 
студентий денца из даькъала-
ювца лов.

Дика дийшар лакхаленга кхоач
Дунен халкъашта юкъерча студентий денга

Курскенаькъан ИбрахIим

ГIалгIайченна тIехьара тIа 
федеральни бюджетера ах-
чанца новкъостал дергда, 
керда хьадаь бераш лораш-
ка чакхдаха, аьлар «Серда-
ло» газетага ГIалгIайчен 
унахцIенон Министерстве.

Паччахьалкхен Пред-
седатела Мишустин Ми-
хаила амар арадаьккхар, 
2024 шера цу гIулакха 
770 млн сом хьожадарах. 
ГIалгIайченна 5,9 млн сом 
лургда, «Берашта Iодаьча 
хана хулаш дола, даьгара-
наьнагара хьадаьнна ла-
зараш тахка», «УнахцIено 
дегIайоалаяр» яхача феде-
ральни проекта чудоагIаш.

«ТIехьара тIа вайна ах-
чанца новкъостал дарах, 
берашта деш дола лорий 
гIулакх лакхача боараме хи-
лийта вIаштIехьадаргда», - 

аьлар ГIалгIайчен унахцIено 
лораяра Министерстве.

Берашта Iодича хулаш 
дола лазараш тахкар - из бе-

рашта хьадеш а тIехьенца 
дувзаденна а лазар дий 
хара дIахьош бола тохкам 
ба. Хьалххе а бераш лораш-

ка чакхдоахаш хиларо юх-
хьанца деш дола лорий нов-
къостал де таро лу.

ГIалгIайченна 5,9 млн сом лургда 
керда хьадаь бер, унахцIена дий 
хьожаш, чакхдаккха

ОагIой бетта 
МРТ керда 
аппарат 
кхоачаргья 
республике

Аькхенаькъан Марем

ДIадахача шера ахкан 
тIехьарча бетта денз, еха 
латтача къаьнача аппа-
рата меттел, керда МРТ 
аппарат кхоачаргья вай 
республике ер бутт чак-
хбаьлча. Мехкадаь зар-
бан болх лелабераша 
белгалдечох, керда ап-
парат 24 сахьата болх 
беш хургья, мичча хана 
тIавенар тIаэцаш. Бел-
галде деза, керда ап-
парат хьалха лаьттачул 
дуккха дикагIа йолга.

«Сага дола лазар дикагIа 
довзаргдолаш, МРТ, КТ сур-
таша хьахьокхар дIаязде 
ховш хургйолаш кийчъергья 
аппарат. Цунца болх бе беза 
лораш Москверча моттиге 
Iомалуш хургба», - белгал-
дир вай Мехкадас.

Къаьнара аппарат болх 
беш йоацача юкъа, уна-
хой дIахьежабу онкологиче-
ски диспансере, бераш деча 
моттиге. Кердаяр болх бе 
йолаяллалца, цига дIатIааха 
йиш йолаш ба могаш боаца-
раш.

ГIалгIайчен 
дарбанчешка 5 
шера 350 лорий 
гIирс кхаьчаб

Аькхенаькъан Марем

ТIехьарча пхе шера 
ГIалгIайчен дарбанчеш-
ка 350 гаргга керда гIирс 
кхаьчаб, яхаш, дийцар 
ГIалгIайчен Кулгалхочун 
зарбан болх лелабераша.

Таханарча дено 
дIадеххача тайпара бола 
лорий гIирс вай дарбанчеш-
ка, ФАПашка лелабу. Анги-
ографо таро лу дегIацара 
хьал довза, холестеринаца 
дувзаденна лазар дий, цIий 
дикъденнадий ха, из тахан 
эггара чIоагIагIа наха довза 
дезар да. Цул совгIа, КТ, 
МРТ, УЗИ, иштта кхы дукха 
аппараташ ийцай.

«Вай дарбанчешка керда 
балха кечалаш хиларах де-
гаца дувзаденна лазараш 
аттачадаха таро я», - аьлар 
мехка кулгалхочо Келамата-
наькъан Махьмуд-Iаьлас. Из 
хоам газетага бир цун зар-
бан болх лелабераша.

Гаьгенаькъан Мартина

Кино даккхара болх дагга-
ра баржаш латт вай мехка, 
тIехьарча шерашка. Белгал-
де деза, из гIулакх хьаллоа-
цаш къахьегараш культу-
ран оагIон болхлой санна, 
мехкара кагирхой а болга. 
Массане дегашта дезаден-
нарех дар Дзортанаькъан 
Мадинас вIашагIделла бе-
ламе кино. ГIалгIай пачча-
хьалкхен телевидене ара-
яьнна «Зокх» чIоагIа езаш 
тIаийцар бахархоша. 1996-
ча шера денз, цу тоабо 
арахийцар цу лостамагIа 
дола дукха фильмаш. Ба-
хархоша теркалдечох, эг-
гара чIоагIагIа наха зувр 
дар, актёраша йовхьамаш 
мишта ловзаю. МоллагIа 
хIама сакъердаме, наха де-
задолийташ духьалдахьа 
ховра царна. Массанена 
езаенна «Зокх» дIакъайлар 
бархI шу хьалха, бакъда 
Дзортанаькъан Мадина, 
республикера культуран 
оагIув хьаллоацаш, къахье-
гаш хьайоагIа укх массехк 
шера. РФ кинематографи-
стий Союза республикерча 
оагIонна хьалхалатташ, ре-
спубликерча Паччахьалк-
хено, Россе кинематогра-
фистий Союзо дIахьош 
йолча «Дошо гIала» яхача 
кинофестивала дукха низ 
дIалуш я из тахан.

Россе кинематографистий 
Союза кулгалхочун гIонча 
волча Лаврентьев Клима 
белгалдечох, вай республи-
ка тахан доаккхал де йиш 
йолаш я цу наькъ тIа. «Гол-
ливуд» яха дунен тIа эггара 

цIихеза йола киностуди хьа-
еллача дакъа лоацаш хиннаб 
гIалгIай. Ерригача Къилбасе-
да Кавказа, мехка лоархIаме 
да из. Дунен кинематографе-
на ший дакъа юкъедихьа я 
ГIалгIай республика. Пачча-
хьалкхе меттаоттаеш, дукха-
ча халонех чакхбовла бий-
зар наьха, бакъда кхоллама 
наькъ тIа къахьегарий низ, 
безам сагага бохалургбац. 
«Дошо гIала» дIахьоча юкъа, 
цу йоккхача проекте дакъа 
лаьцад 27 мехко. Х кинофе-
стивале 87 кинолента гой-
тар. Царех 52 документаль-
ни дар, 20 – лоаца фильмаш, 
15 - ловзара. ХIара рижиссё-
ра ший уйла гойт цу балхаш-
ка.

Хьажархошта-м вIалла 
дага а хургдац, цу тайпа-
ра болх вIашагIболлаш мел 
къахьега деза. Вай хьожаш 
ши сахьат доадеш дола 
кино доаккхаш баьхкара-
ша; хIама яа, салаIа тIера ца 
боалаш; вIашагIделле хул 
хийла. Массехк кино доак-
кхача дакъа лоацаш хул 
автор. ХIаьта кино хьакхол-
лар, ма дарра аьлча, дукха 
хьинар, сатем, сабар, хьаь-
къал эшаш болх ба. Шоаш 
дIагойташ болча турпал-
хой оамалаш хьатIаэца еза 
актёрий, иштта ца хилча, 
боаггIача боараме ловзалур-
гьяц юхь. Из деррига дегIаца 
чIоагIде атта дац… Диъ дий-
нахьа проекте дакъа лоацаш 
хиннай Магасера, Наьсаре-
ра, Пхьилекъонгий-Юртара, 
Инаркъера, Яндарера куль-
тран балхах йола моттигаш. 
Культуран гIулакхех йолча 
Министерствон кулгал деча 
Лаьнанаькъан Залинас тер-

калдир, кинофестиваль 
дIаяхьара болх паччахьалк-
хен 100 шу дизарца бувза-
бенна болга. Республикерча 
бахархоша яхьашка оттадаь-
ча пхе кинон юкъера хьахер-
жар толашагIбола ши болх.

Эггара дикагIа дола 
гIалгIай кино кхол-
ларах доагIа совгIат 
дIадихьар «Даьхен, къа-
ман гIулакха латтар» яха 
болх вIашагIбеллача ЦIечой 
Ринас. Къилбаседа Кавка-
за эггара дикагIа дола кино 
да аьнна белгалдир Кар-
тайнаькъан Азас, Хашенаь-
къан Лолитас, Йовлой Заура 
къахьийга вIашагIделла 
«Декрет № 93» яхар. Къа-
мий оамалаш, Iадаташ, 
лоархIамедараш довзийташ 
да цхьадола балхаш. ТIемах 
лаьца кинош дукха дар укх 
шера, хIана аьлча карарча 
хана вай массане дегашка 
латташ хIама да из. «ТIема 
духьала» яха Алекс Кон-
стантина кино белгалдир 
гIалгIай республикерча куль-
туран гIулакхех йолча Ми-

нистерствон совгIат денна. 
Къилбаседа Кавказерча хал-
къашта юкъерча кинофе-
стивало кхоллама наькъ тIа 
къахьегарий говзал гучайо-
аккх тахан.

ГIаьбартой-Балкхарой 
мехкарча кинематографи-
стий Союза кулгал деча 
Шибзухов Басира теркалдир, 
«Дошо гIала» СКФО режис-
сёрашта юкъе лакхера мот-
тиг дIалаьца латтилга. «Ба-
хархошта яхьаш езаялара 
бахьан да, тIахьожама кхела-
хоша шоай гIулакх боаггIача 
боараме, озбезамаш доацаш, 
дIахьош хилар», - белгал-
дир Шибзухов Басира. Гет-
тара хоза дийцар цох нохчий 
мехкарча кинематографи-
стий Союза хьалха латтача 
ХидаевгIар ХIарона. Тахан 
вай хьакхоллашдар, кхоана 
ураоттаргйолча тIехьенна 
эшаш хургда, цо лорадеш 
дIаходахьа деза гIулакх 
да из. Теша лов, тахан вай 
дIахьош болча наькъах цар 
доаккхал дергхиларах!

Дунен кинон дегIаахар
«Дошо гIала» яха кинофестиваль гIалгIай мехка керда 
проекташ йоаржаеш я

Республикера 
ашарий- 
драматически 
театр, ший 
хьажархой гулбе 
кийчлуш да
Гаьгенаькъан Мартина

Хьажархой гулбе кийч-
луш да республикера 
эрсий ашарий-драмати-
чески театр. Островский 
Александра язъяьча пье-
сах «ХIама хьатIадоагIа 
моттиг» яха спектакль 
гойтаргья актёраша укх 
бетта 19-ча, 20-ча де-
ношка. Из хоам «Сер-
далога» бир цу моттига 
зарбан болх лелабераша.

«19-ча бIаьшерера ха я 
халкъа артист волча Лаьна-
наькъан Ахьмада оттаяь-
ча спектакле гойтар. Керт-
тера режиссёр, актёраш 
шоай болх боаггIача боа-
раме дIагойта гIерташ къа-
хьегаш хиннаб. Актёраша 
гойт, кхааш ийдара гIулакх. 
Шин оагIонца декъаденна 
да гIулакх - кхааш ийдой, 
наха лоархIаш, шортта хIама 
долаш ваха аьттув ба хьа; 
кхааш ийдеш ца хуле, къел 
токхаш хургва хьо», - дий-
цар газетага.

Теркаме эца деза, «Пуш-
кина карта» яхача про-
граммага гIолла, биле-
таш Iалашде мехкахой йиш 
йолга.

Театра, кинон, 
таханарча заман 
хьалий Центр 
тоаеш латт
Гаьгенаькъан Мартина

ГIалгIайче дIахьош да 
театра, кинон, таханар-
ча заман хьалий Центр 
тоаяра балхаш. Карар-
ча хана, болх йистеба-
ла боалл, яхаш, дий-
цар «Сердало» газета-
га ГIалгIайчен культу-
ран Министерствос.

«Культуран хьал» яха 
республикански про-
ект кхоачашъеш я феде-
ральни рузкъах. Заказ-
чика лаьрхIачох, гIишло 
дIачувоаллачара тоа-
ергья, иштта цу юкъе 
йоагIаш я ток, йIовхал, 
сердал. Цул совгIа, тоае 
лерхI бIеха хиш дIаухаш 
йола моттиг, цига таха-
нарча дено дIадеххача 
тайпара йола чоалх лат-
таргья», - аьлар хоамо.

Дикка хувцамаш 
дIахьош да оаз дIаязъеча 
студе. Нах гуллуча зале а 
иштта хувцамаш юкъеда-
ха лаьрхIад, хьажархошта 
лаьрхIа моттигаш кийчъя-
ьй, цIи ялара кхерамзлен 
Iалашо яьй.

Проекта чудоагIачох, 
деррига уйнаш, кораш, 
чура чувоалаш йола 
наIараш хувцаргья, хIама 
зувш йола камераш отта-
ергья.

Аькхенаькъан Марем

Ерригача Россе гIолла, лай-
чилла бетта 3-ча денгара 
8-ча денга кхаччалца, дешар-
ца бувзабенна болам хилар 
- «Доккха этнографически 

диктант».

Цига дакъа лоацаш хилар 
Наьсарен мэре болхлой а 
иштта цунна чуйоагIача мот-
тигашкара болхлой а, шоашца 
доал деча даькъ тIара кертте-

ра библиотека а йолаш.
«ХIара шера цу кхетаче 

дакъа лоацаш хул Россе къа-
маш лоархIараш, довзараш, уж 
довзара тIакхувраш.

Цу диктантага гIолла, шо-
ашта культураш, метташ, ис-

тореш мишта довз хьажа йиш 
йолаш хул вай мехкара нах», 
- аьлар Наьсарен кулгалхо-
чун гIончас Алхастанаькъан 
Хаде. Из хоам газетага бир 
администраце зарбан болх 
дIахьораша.

Наьсаре дакъа лоацаш хилар, 
«Доккха этнографически 
диктант» яздеча

Гаьгенаькъан Мартина

Къамашта юкъера барт, ка-
гирхошта юкъера бувзам 
чIоагIбара тIехьа дIахьош 
бола «Россе къамий даараш» 
яха болам хьаллаьцар вай ре-

спублике. Из хоам «Серда-
ло» газетага бир кагирхой 
гIулакхех, туризмах йолча 
Министерствон болхлоша.

«РФ 18 къамий даараш кийч-
даьдар МагIалбикерча №2 

йолча ишкола дешархоша. 
Тайп-тайпарча къамий Iадаташ, 
цар кхача шоаш лоархIаш долга 
дIагойтар бераша. Кхыдолча 
къамий культураш йовзарал 
совгIа, вIаший доттагIал тасса а 
аьттув баьлар кагирхой», - йоах 

хоамо. Кагирхой гIулакхех, ту-
ризмах йолча Министерствон 
болхло волча Хьулахой Ахьма-
да белгалдечох, иштта болча 
боламо кхувш латтарашта юкъ-
ера бувзам, барт чIоагIбу.

«Россе къамий даараш» яха болам 
хьаллаьцар вай республико

«Хоза хьоарчаяь 
хIама» яха 
говзанч-хьехам 
хилар
Гаьгенаькъан Мартина

ГIалгIайчен бахар-
хой «Хоза дIахьоарчаяь 
хIама» яхача гов-
занч-хьехама доакъ-
ашхой хилар. Из безам 
тIабодаш йола кхета-
че дIахьош, хьаьшашта 
совгIата луш йола хIама 
хоза дIахьоарчаяра гов-
зал Iомайир, яхаш, дий-
цар «Сердало» газета-
га ГIалгIай Республикан 
культуран Министер-
стве.

«Боканаькъан Аьсет, 
Хамхой Лида дукха ха я 
тайп-тайпара говзал Iомаеш 
бола, шоашта ховш дар 
дIахьех цар республикан ба-
хархошта а.

Шолжа-Шахьара куль-
туран ЦIагIа Iомабалар 
дIахьош дакъа лоацаш хилар 
моттигерча ишкола дешар-
хой, студенташ, говзанчаш», 
- аьлар хоамо.

Хамхой Лидас яха-
чох, вайна юкъе чIоагIа 
даьржад луш дола совгIат 
хоза дIахьоарчадаь, кийч-
даь хилар, къаьстта из 
эшаш хул йоI маьре йодаш, 
хьоалчагIан кийчо еш. Цуду-
хьа пайдане да къонабараш-
та из ховш хилар.

ИЗО музейс 
бех, гуржий 
суртанчан 
гойтамга хьажа
Гаьгенаькъан Мартина

ГIалгIайчен паччахьалк-
хен исбахьален искусствай 
музее бех, гуржий халкъа 
суртанчан Дугладзе Вах-
танга гойтамга хьажа. Из 
кхетаче вIашагIъеллай 
гIалгIай паччахьалкхен 
100 шу дизара хетаяь, 
яхаш, дийцар «Сердало» 
газетага цигарча зарбан 
болх лелабераша.

Лайчилла бетта 13-ча 
денгара 20-ча денга кхаччал-
ца, Паччахьалкхен исбахьа-
лен искусствай музее СССР 
суртанчий союза доакъаш-
хочун Дугладзе Вахтанга 50 
совгIа болх хургба.

Ший иштта дукха бал-
хаш хиларах, 30 шу даьнна-
ча хана, хьажархой а дукха 
бар цун.

20-ча бIаьшерен 70-ча 
шерашка из дерригача дунен 
тIа вовзаш хул. Цун балхаш 
хьамсарча мехка хетадаь да, 
цар хьагойт шахьарий, юртий 
хоза вахар», - аьлар газетага 
хоам баьчо.

Iарчакханаькъан Сали

Наьсаре 70-ча шерашка 
денз, наха бовзаш, тайп-
тайпарча халкъа боахама 
доакъошка накъабоалаш 
хьабаьхкача наха юкъе ший 
белггала моттиг йолаш вар 
Ужахьанаькъан Руслана 
(Расухана) Iамархан. Дук-
хача наха цох дика хIамаш 
дувцаш хеза вар со; цул 
совгIа, сона сайна вовзаш 
а цунца цхьацца гIулакхаш 
нийсденна а вар из. Оалаш 
ма хиллара, къонгаш даьга 
хьежжа хул. Ужахьанаь-
къан тайпах лаьца Коа-
зой Нурдинеи Ужахьанаь-
къан Мухьмадеи яздаьча 
книжка тIа Иналкъий Ра-
суханах, Iамархана даьх, 
лаьца яздаьд: «Ужахьа-
наькъан Иналкъий Расу-
хан (1910 - 1985) Ужахьа-
наькъан тайпан юкъе сий 
долаш, воккхагIа лоархIаш, 
Iадаташка хьежжа моллагIа 
чоалхане дош къоастаде 
ховш саг хиннав. Юртхо-
ша а тайпан наха а чIоагIа 
лоархIаш а хиннав». Цун-
гара хьайоагIаш яр аьнна 
хет сона Iамархана оамал, 
дегIах даьлла гIулакх, эхь-
эздел, шийна карабенна 
моллагIа болх, гIалат ца до-
аккхийташ, хьабе хар.

Лоацца дувцаргда вай цун 
вахара шерех лаьца. Укхаза 
аз пайда ийцаб лакхе хьо-
ахадаьча книжка тIа цох 
беннача лоаццача хоамах. 
Iамархан ваь хиннав 1939 
шера Нохч-ГIалгIай АССР 
Пригородни кхален Моч-
къий-Юрта. Вай Сибре дуга-
ча хана, из даггара даьннада-
ле а 5 шу даьнна кIаьнк мара 
хиннавац. Вай юха мехках 
кхетача хана, ишкол яьккха, 
17-18 шу даьнна зIамига саг 
хиннав из. 1957 шера вайна 
цIадахка мукъа белча, юха 
мехкаваьнна, Шолжа-ГIалий 
тIарча хьехархой пачча-
хьалкхен институте деша 
отт зIамига саг. Хетарга-
хьа, дика дийшачох тара да 
цо ишколе вагIаш, цунна 
тешал ду цо хержа хиннача 
факультето а. Из деша этта 
хиннав филологически фа-
культете, эрсий мотти ли-
тературеи хьехаш волча 
сага никъ хержа. Цу хана 
цу тайпара говзал йола хье-
хархой вай къаман кIезига 
бар. ДукхагIбараш арахьара 
тIаиха хьехархой бар эрсий 
мотти литературеи хьехаш 
хиннараш. Масала, аз дий-
шача Наьсарерча №1 йолча 
ишколе хьехаш хиннар яр 
Макарова Галина Иванов-
на. Юхьанцарча классашка 
а дукха бар Ставропольски 
а Краснодарски а мехкаш-
кара хьаиха нах, Буро тIара 
Iоухараш. Кхыча дукхагIа 
йолча ишколашка а латтар 
из гIулакх иштта. ТIехьагIо 
гучабаьлар из болх бе могаш 

бола хьехархой: Оздой Ас-
лангири, Шадажанаькъан 
Лида, Лаьнанаькъан Марем, 
Малсаганаькъан Алла, Ша-
дажанаькъан Борис, кхы-
бараш. Ювцаш йола ин-
ститут Руслана Iамархана 
чакхъяьккха хиннай 1963 
шера. Цу заман чухьа Наь-
саре ши ишкол мара яцар: 
цхьоалагIеи шоллагIеи. 
Иштта ишкол-интернат №13 
яр. Цхьан юкъа хьехархо-
чун болх баьчул тIехьагIа, 
Руслана Iамархан цу интер-
ната директоралла хьожа-
ву. Из цига къахьегаш хилар 
8 шера. Цу заман чухьа ин-
тернат; хозлуш, тоалуш, де-
шара гIулакх лакхарча бо-
арам тIа леладеш; хьаенай 
ала йиш я. Наьсаре кхийна-
ча сона каст-каста гора ин-
терната хоза тоадийя, дика-
ча дас санна кулг техе лат-
таш хинна вIаштIара даь 
цIенош, къаьстта Наьсарера 
бераш хьагаш яр цига хинна 
футболах ловзаш йола ста-
дион. Иштта стадион йолаш 
(бай баьнна, йоаггIача беса 
наIараш латташ) цхьа мот-
тиг яцар ерригача кхален до-
азон тIа из мара. Цудухьа ци-
гара бераш футболах йолча 
яхьашка каст-каста котдув-
лар. Хьехархой а, бераш-
ца дикагIа болх бергбараш, 
шоай Iилмаш дикагIа хов-
ргдараш вIашагIкхийттабар 
цига. Царех цаI йовза а цох 
язде а дийзад са. Из йоккха 
поалхам йола эрсий мотти 
литературеи хьийха Шада-
жанаькъан ИбрахIима Лида 
яр. Цо хьийха бераш къаь-
стта хьаькъал, кхетам, сабар 
хила дезаш да аьнна хета-
лора сона, цунца къамаьл 
даьчул тIехьагIа. Иштта бар 
кхыбола цига къахьегаш 
хинна нах а. Дуккхача даь-
къе из Руслана Iамархана 
баркал ала дезаш гIулакх 
дар. Во хьехархо цо кулгал 
даьча ишколе хила йиш а 
яцар.

Цу заман чухьа дукха бой 
дар вай къаман юкъе, е да е 
нана доацаш диса; боккхий, 
таро йоацаш бола дезалаш 
бар. Цу хана-м таро йолаш 
наггахьа мара саг а варий-
хьогI, хIанзардараш мо док-
кхий цIенош, балха мотти-
гаш, тIабагIаш машинаш 
яцар. Цудухьа интернате 
шоай бераш дIачутелараш 
дукха бар. Цига вижа-гIатта, 
деша, даа-мала моттиг яр, 
цох чIоаггIа новкъостал а 
хулар хала боахкача деза-
лашта. Руслана Iамархан 
цига доал деш волча хана, 
интернат цIихеза яр дикача 
гIулакхашца, дешархой дика 
кийчбарца, кхебарца.

Цига цо беш бола болх 
зийнача Нохч-ГIалгIай деша-
ра Министерствос из балха 
хьожаву Наьсарен кхален 
халкъа дешара отдела кул-
галхочун дарже. Наьсарер-
ча газета редакцена ду-

хьала, наькъал дехьаваьл-
ча яр ювцаш йола деша-
ра отдел. Iамарханаца болх 
беш бар тайп-тайпарча къа-
мех бола нах: гIалгIай, эрсий, 
хIирий. Кхален ишколаш то-
аяла йолаенна ха яр из. Ма-
сала, керда ишколаш йир 
Наьсарера №4 йола, Сурхо 
тIара №2 йола, Эккажкъон-
гий-Юртара №3 йола, царех 
тарра кхыяраш. Цу хана хал-
къа дешара отдела кулгалхо 
кхувлаш яр фургон яха «Мо-
сквич». Из лелар, дукхагIа 
йолча хана, дешара мотти-
гашка фуд, эшар малагIа да, 
дешар дIа мишта дода хьо-
жаш. Руслана Iамархан сона 
эггара хьалха вайзар 1980-
ча шера. ХIетта университет 
яьккха ваьнна, Сурхо тIарча 
№2 йолча, дукха ха йоацаш 
хьалъяьча ишколе наьна 
мотти литературеи хьехарг-
долаш, цига дIахьожавайтар 
аз се. Кердача, къонача хье-
хархочун оагIув хьаллоацаш, 
40 сом гаргга ахча делар 
сона райОНОс. Хьехархой 
цIагIа сайна еннача фусаме 
(цхьа зIамига цIалг) Iооттабе 
аьшка маьнги, истол, гIанд, 
«Йовзаш йоацар» яха сурт 
ийцар аз Максим Фёдоро-
вич яхача воккхача сагага-
ра, математикагара. Иштта 
дIайолаелар са балха юхьиг. 
Кастта дешара тIавилла кха-
лен хьаким ва везаш моттиг 
нийсъелар ишколе. Дукха ха 
йоацаш дIадоладенна керда 
дешара шу ийрчадаьккхар 
юртарча кулга цIена боа-
цача наха. Iай дар из, бутт 
белггала дагабагIац. Ишко-
ле тIема гIулакх яхача урока 
тIа лелае, бераш топ кхос-
са Iомаде хьачуенаяр бокъ-
онца йола, кхувса, етта йиш 
йола топаш. Уж шиъ яр. Иш-
коле чIоагIъяь моттиг, цу чу 
латташ топаш чуоттае сейф 

яцар. Из ховш болча наха 
лочкъадаь дIадихьадар герз, 
ишколе хьачуденача бус. 
Хьалбаьхкар Шолжа-ГIалий 
тIара МВД болхлой, Наьса-
рен милици, КГБ викалаш. 
Дукха адам гулделар цу де-
ношка ишколе, топаш хьак-
ховсарга сатувсаш. Цу хана 
вера Iамархан а. Дикка теIа 
волаш санна хийтар сона из, 
эггара хьалха бIаргавайча. 
Цунна эхь долаш хIама ма 
дарий къушта карагIдаьннар; 
цул совгIа, ишкола дирек-
тор цун уццIаьшха вар, Йов-
лой Ювназа Заьлмаха. Тахан 
мо дагадоагIа сона, из мот-
тиг нийсъеннача хьалхарча 
дийнахьа, баьде-сиро леста 
маьша полтув ювхаш, уйча 
хьачуваьннача из лаьтта.

- Фуд укхаза? – хаьттар цо 
директорга. Из хаттар къа-
маьл дIадоладар духьа цо 
дича санна хийтар сона, хIана 
аьлча цунна дика ховра хин-
нар фуд. Цул тIехьагIа дирек-
тора кабинете чубаха, къа-
маьл дир цар. Дешара хьаким 
кхы а массехказа вера цу де-
ношка Сурхо тIа, цо къамаьл 
дир йоккхача кхетаче. Иш-
колан спортзале юрт гулъ-
яь, МВД болхлоша а юртарча 
тхьамадаша а, дешара вика-
лаша а чIоаггIа дийхар:

- Юрта чу ма хьажий-
та, доккха зулам дала тарлу 
цох наха, топаш хьакховса, 
-аьнна.

Бокъонца чухьожаргбол-
га хайча мара, цох тийшача 
мара, хьакховсанзар къуша 
топаш. Быта цIен пендаех 
яьча карта юкъе дIачуоттаяь 
латташ хиннаяр уж. Сецца 
арабаьннача наха зийнаяр 
лехаш хинна Iаьдала топаш. 
Дикка саготдайтар цар Рус-
лана Iамарханага. Амма ший 
сабарах веха, эгIазваха цхьа 
дош аланзар цо ишттал нах 

вIашагIбетталуча, ишко-
лан тийшаболх баьча мот-
тиге. ЧIоагIа сабаре саг вар 
из, цхьабакъда мехка долаш 
долча закона тIара из ваккха 
хала дар. Топаш йихьараша 
эггара чIоагIагIа тийшаболх 
ишколан директора бир, из 
дукха ха ялале, топаш иштта 
мела йитарах, балха тIа лох-
вир.

Аз цаховш аьннадацар 
лакхе, из закона тIара вак-
кха хала дар, аьнна. Цунна 
тешал деш, цхьа масал до-
аладергда аз. Сурхо тIарча 
ишколе кхаь шера болх бе 
безаш вар со, цу хана хин-
нача бокъонах. Цхьан шера 
болх бича, Шолжа-ГIалий 
тIарча «Сердало» газете 
балха дIаэцар со корреспон-
дента дарже. Бакъда заявле-
ни Iо а йилла, дIавахача доа-
лаш дацар гIулакх; райОНОс 
бокъо ца елча, де йиш йолаш 
хIама дацар из. ТIавахар со 
Руслана Iамархана. Приемне 
секретарша йолча чуваьл-
ча, аьрдехьа йоккха каби-
нет яр цун хиннар, наькъа-
гахьа кораш долаш. МагIара 
IотIаоттадаь латтача исто-
ла тIа хьатIахайна вагIар са 
балха кхел ший кара йола 
саг. ДIабийцар аз айса бена 
никъ.

- Мукъавалийта со хьехар-
хочун балхах, газете къахье-
га безам бар са, - аьлар аз.

Сога ладувгIаш а ваьгIа, 
дукха сих а ца луш, массаза 
мо сабаре аьлар:

- Са йиш яц хьо дIавахийта, 
волле хьай болх хьабе.

Со цецваьккхар сов са-
барца цо «ак» аларо, бакъ-
да иштта атта дIаваха йиш 
йолаш со а вацар, сайна 
нийсбенна аьттув бита.

- Хьан бокъо я тIаккха 
со балхах мукъавалийта? – 
хаьттар аз.

Наьсархошца дика-во дийкъа саг
Ужахьанаькъан Iамарханах бола дагалоацам

Сурта тIа: (аьрдехьара аьттехьа) Малсаганаькъан Ювсап, Эрселганаькъан Сулейма, Ужахьанаькъан Iамархан



www.serdalo.ru

ЛЕРХIАМ 13
№ 43 (12670)Лайчилла бутт 14 ди 2024 шу

- Цхьанне а яц, кхаь шера 
ишколе къахьега дезаш ва 
хьо, - аьлар цо хIаьта мо.

- Аз редакцера телефон 
тохийтаргья е цигара каь-
хат дахьаргда, мукъавалий-
тар дехаш, - сайчун тIара ва-
лацар со.

Юххера а Руслана 
Iамархана аьлар:

- Со волча да дезац хьона. 
Аз хьо дIавохийтаргвац. 
Цигга Шолжа-ГIалий тIа ми-
нистр волча дIахьо хьай каь-
хат, цо мукъавоалийте, со 
духьала хургвац.

Кастта министра тIавахар 
со, из дош ийца; МовтаевгIар 
Махьмуда Султан яхаш вар 
цу хана хинна министр. 
Цо ший заместитель йолча 
эрсий кхалсага тIадиллар 
со мукъавлийтара гIулакх. 
Ишколера газете балха 
дIахьожавича санна (пере-
вод), редакце кхаьчар со.

Газете болх бир аз 1981-
1983 шерашка. Цу юкъа дук-
хаза Наьсаре аха, ишколаех 
язде дийзар са. Iамарханаца 
къамаьл деш моттигаш а 
нийсъелар. Ишколаех язде-
ча хана, кхоачамбоацараш 
ца дийцача бакъахьа хеташ 
вар из, шийна хетар, лочкъа 
ца деш, хьа а аьлар; цкъа ко-
мандировке со вахача хана.

Нийсса итт шера Наса-
рерча дешара отдела керте 
лаьттар Ужахьанаькъан 
Iамархан. 1987 шерга кхач-
чалца бир цо из болх. ДIахо 
цо хьийга къа ишколаш-
ца дувзаденна деце а, бакъ-
да хьехархочун сабар а гов-
зал а чIоагIа езаш дар. Наь-
сарерча АТП директорал-
ла хьожавир из. Хетаргахьа, 
из цу гIулакха тIа хьожаваь-
раша кхетадора цун води-
телашца барт кхетаргболга, 
царца товш хургволга, царна 
эшачунга хьожаш из хург-
волга. Цул совгIа, моллагIча 
боахама доал дулургдолаш 
ше волга а хьахьекхадар цо, 
хьалха ше баьча балха тIа 
волаш.

Цу хана цу боахаме болх 
баьчарех ва, хIанз а ва из ав-
тобуса тIа къахьегаш, Сурхо 
тIара Тоачанаькъан Яхьья.

- Ужахьанаькъан Iамархан 
дагавоагIий хьона? – хетт аз 
цунга.

- ВогIа, даьра-кх, мишта 
вагIац сона, - йоах водитела.

- Фу саг вар, мишта кул-
галхо вар из?

- Даьра, бакъахьара 
саг-м вар. Водителех дукха 
дог лазаш хилац цига 
хьатIабаьхка хьакимаш. 
ХIаьта из, наьха хьашташ 
теркалдеш, эшачунга-доаца-
чунга хьожаш вар. Машин 
ехача тоае еза моллагIа оат-
хал, цу гараже яр, болхлош-
ка дIакхоачийтар цо, - яхаш, 
дувц Яхььяс.

Са воккхагIа вола воша 
а дикагIа болча таксистех 
цаI лоархIаш вар, Русла-
на Iамархан цига болх беш 
волча хана. Цо дуккхаза 
дувцаш хезад сона, гIалгIай 
къам дукха дезаш, цун 
гIулакхаш тоаделча дика 
хеташ, цох дог лазаш саг вар 
из, оалаш. Миччахьа шун тIа 

багIаш хилча, кад текъабе 
безаш моттиг нийсъелча, эг-
гара хьалха къаман хIама то-
алулда аьле, текъабора йоах 
Iамархана кад. Духхьал къа-
маьлаца къам дукха дийза 
ца Iеш, ший гIулакхаца 
а хьахайтар цо гIалгIай 
шийна дукха безилга. Мех-
кахдаьха хиннача къамаш-
та тIера бехк дIабоаккхаш 
дола Закон тIаэцийта 
гIерташ, ГIалгIайчен пач-
чахьалкхе меттаоттаяйта 
гIерташ, къахьийгарех цаI 
хиннав из. Из гу вайна, Мо-
скве ЦIеча майдан тIа лакхе 
хьоахадаь Закон тIаийцача 
дийнахьа сурт даьккха-
ча наха юкъе. Цунца цу 
сурта тIа ба цIихеза нох-
чий а гIалгIай а: ЗавгаевгIар 
Докка, АслахановгIар Аслан-
бек, ХасбулатовгIар Руслан, 
Боканаькъан Хьажбийкар, 
Малсаганаькъан Арсмак, 
Къоастой Беслан, Ибрагим-
бейли Хаджи-Мурат, кхыба-
раш.

Вай республике а цул гаь-
нна арахьа а вовзаш вар Рус-
лана Iамархан. Цкъа редакце 
чувенача Буро кIалха ваха-
ча Ужахьанаькъан сага дий-
цар сона, ший новкъостаца 
Черкесске вахавар ше, ре-
спубликанна эша мухь цIаба 
аьнна. Цига дикка ха йоак-
кхаш, аргIа хьатIакхачарга 
хьежаш латта безаш хиннаб 
водителаш, Iамархана тай-
пах водитель волга хайча, 
хьем ца беш гIулакх даь, хьа-
бахкийтаб уж цигарча хьа-
кимо. Нагахьа санна дика-
ча оагIорахьара из вовзаш 
хиннавецаре, гIулакх де 
догдоагIаргдацар цун а.

Вай республике а дукха-
ча наха вовзаш, везаш саг 
вар из. Сога кхаьчача цхьан 
сурто а тешал ду цунна. 
Сурта тIа вагIа кхо саг, кхок-
кхе а Наьсарен райОНО кул-
галхой хинна ва уж, вIаший 
тIехь-тIехьа цаI вокхо хув-
цаш. Юкъе вагIа Эрсел-
ганаькъан Сулейма вай 
цIадаьхкача хьалхарча ше-
рашка из болх лелабаь ва, 
цу сурта тIара шоллагIа саг 
– Малсаганаькъан Ювсап 
цул тIехьагIа цу дарже кхаь-
ча хиннав, хIаьта Ювсапа 
тIехьа из болх бир вай вув-
цаш волча Ужахьанаькъан 
Iамархана. Цу кхаь сага, 
цхьана вIашагIкхийтта, сурт 
даккхаро а дуккха хIама хьа-
хайт вайна, царна юкъе лий-
нача гIулакхех, бувзамех, эз-
делах, вIаший тIера хила-
рах. Из сурт даккха шоаш 
Iоховшача хана, къаман 
Iадат лорадеш, аьттехьа, аьр-
дехьа, юкъе малагIа вагIа 
веза ховш хайша хиннаб уж 
къонахий.

Вай мехкахочо хьийга 
къа Iаьдало ца зувш диса-
дац. Из вар «ГIалгIай Респу-
бликан гIорваьнна хьехар-
хо», цунна еннаяр вай къа-
ман эггара езагIа лоархIаш 
йола «КарагIдаьннарех» яха 
орден.

Кхелхав Ужахьанаькъан 
Руслана Iамархан 2006 
шера, ший 67 шу даьннача 
хана.

Iарчакханаькъан Сали

Чиллан бутт чакхбалале вай ре-
спублике дIаяхьа лерхI, «Даьхен 
оаз» яха ишколашка деша дагIача 
берашта юкъера байташ дикагIа 
ешарий яхь. Из дIаяхьа дагадехар 
я «Ингкин» яха OOO, ГIалгIай ре-
спубликан дешареи Iалмани Ми-
нистерство. Яхье дакъа лоацаш 
хургда шин тоабанна чудоагIаш 
дола бераш. Хьалхарча тоабан-
на юкъегIоргба 5-7 классашка 
дешаш бараш, шоллагIа тоаба 
латтаргья 8-10 классашка деша-
рех.  Массехк бIал хургба ювца-
ча яхьа: кийчон, ишколера, му-
ниципальни, мехкара. Хьалхар-

ча бIале толаш хиннараш гIоргба 
шоллагIча бIала юкъе дакъа лаца, 
цига котбаьннараш къовсалург-
ба мехко чакхйоаккхача яхье. Из 
хургья Магасерча №2 йолча ГБОУ.

Цига дакъа лоацача дешар-
хой бокъо я гIалгIай меттала 
язъяь шоашта хозагIа хета байташ 
еша. Белггалара декхараш латт 
яхьа хьалха: цкъа-дале, гIалгIай 
мотт дешархошта юкъе боаржа-
бар, чIоагIбар; шозлагIа-дале, къа-
ман йоазонхой царна бовзийтар; 
хоза деша Iомабар; дувца къа-
маьл дегIакхувлар; кхозлагIа-дале, 
берий поэзенцара безам совбак-
кхар, цар начIал дегIакхувлар, би-

блиотекаех пайда эца Iомабар, 
Iоаяь поалхам дIа-хьа екъийтар,  
иштта кхыдараш.

ДикагIбараш белгалбаха-
ра хержа кхелахой хургба, царца 
хургба йоазонхой, актёраш, режис-
сёраш, литература тохкараш, юкъ-
ара болх лелабераш, культуран а 
искусствай а болхлой, ГIалгIай ре-
спубликан дешареи Iилмани Мини-
стерствон викалаш.

Яхье котбаьннарашта дипло-
маш, мах бола совгIаташ лургда. 
Цу моттигаца дувзаденна хатта-
раш долча наха телефон тоха ме-
гаргья укх номерах: 8967 123 06 
06; язде йиш я укх  maqa2maqas@
vandex.ru электронни адресах.

«Даьхен оаз» екаргья кастта
Байташ ешарий яхь дIаяхьа лерхI вайцига

Гаьгенаькъан Мартина

ГIалгIай Республике дика 
къахьегарах белгалбаьнна-
ча наха юбилейни майдил-
гаш елар, уж ялар дувзаден-
на дар ГIалгIай паччахьалк-
хен 100 шу дизарца, яхаш, 
дийцар «Сердало» газетага 
«Хьалхарчар болама» мотти-
герча даькъ тIа.

«Уж дIаелар паччахьалк-
хен организацей, урхалле-
ний кулгалхошка. Лакха мах 
бола совгIаташ делар культу-
ран, дешара, кхыча даькъ тIа 
дукха къахьегаш хьабоагIача 
наха, цар вай республика 
дегIайоалаеча доккха дакъа 
лацарах», - аьлар хоамо.

Белгалду, из кхетаче 

дIайихьар вар ГIалгIай Респу-
бликан Кулгалхочун, Пачча-
хьалкхен администраце кул-

галхочун декхараш кхоа-
чашдеш вола Мархенаькъан 
Анзор.

ГIалгIайчен дика бовзаш болча 
болхлой къахьегам белгалбир 
юбилейни майдилгашца

Коазой Мадина

ЦIаькха а тешал ду депута-
таша терко йоацаш наьха 
дехараш дуташ цахилара, 
МагIалбика кхален Заьзгакъ-
онгий-Юрта хица Iалашо яр 
аттача даьккхар цар.

Карарча хана, моттигерча 

яхархочо даьча дехарах, хин 
турбаш хувцаш латт цхьан 
урам тIа, депутата Iаьленаькъан 
Дауда ше тIахьожам а беш, 
яхаш, дийцар «Сердало» газета-
га «ЦаI йолча Россе» моттигер-
ча даькъе.

«ЦаI йолча Россе» зарбан 
болх лелабераша яхачох, цу 
юрта Кавказски, Малгобекски 

урамаш тIа турбаш хувцаш 
болх дIабихьар. Юкъера хьаий-
цача, 400 метр керда турбаш 
чуяьхкай. Къаьнара турбаш 
хувцар - из керттерча декха-
рех цаI да, хIана аьлча хий дика 
хьадоагIаш хилар наьха вахара 
хьалаш дика хилара тешал деш 
да», - аьлар Iаьленаькъан Дауда.

«ЦаI йолча Россе» депутаташа 
теркалду мехкахой дехараш

Iарчакханаькъан Сали

Хетаргахьа, массахана хин-
наб дохкарца-эцарца хьамар-
гаш ювца нах. Бакъда царех 
дукхагIа харцонаш лелаер 
малав гучадаккха хала дац. До-
хкар хул ма хулла дукхагIа ахча 
даккха а, цох вIаьхий хила а 
гIерташ. Вокхо хица тIо биа-
бар аьнна сагота вац из. Вай ре-
спублике дохкаш дола хIамаш: 
даар, тIадувхар – къаьстта 
деза хул, хIана аьлча арахьара 
(дукхагIа йолча хана гонахьа 
ядача республикашкара) хьа 
а ийдеш, маьхаш тIа а детташ, 
юхадохкаш да. Вешта аьлча, ши 
мах бала безаш хул вайцигара 
вахархо. Цу тайпара масалаш 
хьо дIа мел хьежача, хIама мел 
йохкача моттигашка нийслург-
да. Укхаза дагайох сона Сурхо 
тIа хьалводача дIайолаяь, хьал 
ца еш, Iаьдала миллионаш а до-
адаь, Iокхесса латта кирпиш-
каш ю завод.

Нагахьа из болх бе йолаенна-
яларе, кирпишк дарегIа хургьяр, 
нахага ахчан паргIато хургьяр. Из 
бахьан долаш, ши мах телаш кир-
пишк ийе езаш хул вай мехкахой. 
ДагадоагIа сел дукха ха йоацаш 
сай вахаре нийсденна хIама. Ин-
тернета чугIолла еттача кирпиш-
кага хьежаш вагIаш, Прохладни 
яхача моттиге хьаеча кирпиишка 
тIа сецар са бIарг, хIана аьлча из 
дарегIа хийтар сона, 15 сом мара 
цадаккхар бахьан долаш. Цох 
дега тоам хинна, телефон техар 
аз заводе, цар шоаш хьаяхь аьнна 
яздаь хилар чIоагIа аьттув болаш 
дар.

- Кирпишк эца безам бар са 15 
сом доаккха. Мишта эцаргьяр из? 
– хаьттар аз завода болхлочунга.

- Мичахьара ва хьо? –хаьттар 
вокхо.

- ГIалгIай Республикера, Мага-
сера, - аьлар аз, цо сай юхь ерг-
хиларах бокъонца тийша волаш.

- Наьсаре тха дилер ва хьона, 
аз телефон лургья хьона.

Геттара гIадваха везий са 
хIанз. Сай мехкара 15 сомах кир-
пишк эца йиш хилар доккха дика 
ма дий! ДIатехар аз дилерга теле-
фон. Тохарах дехкеваьлар. Пхийт-
та сомах со эца гIийрта кирпишк 
22 сом доаккхаш хилар. Цигга 
хаьдар хIама эца аз дIаболабаь 
хинна никъ. Цу маьхах вайци-
га моллагIа дика кирпишк эца 
йиш яр цу хана. Со фу ала гIерт 
аьлча, уккхаза вай мехка кир-
пишк хьаеш яларе, завод хьал ца 
еш, ахча диараш къаманна саго-
та хиннабаларе, из моттиг (кир-
пишках ши мах баккхар) вай-
цига нийслургьяцар. Укхаза цаI 
вIаьхий хул, вож къийлу. Хьа-
рам да из е хьаьнала да? Цу тай-
пара хIама леладечарна из дага-
дохац. Цу хьакъехьа-м ший хана 
Лев Толстойс аьнна хиннад: на-
гахьа санна цаI вIаьхий хуле, 
из хул вож къийваларга гIолла, 
хIана аьлча цу къийвенначунга-
ра хIама да хьалхарвар вIаьхий 
ваьр.

Кхыдола товараш а иштта 
дохк вайцига: хьу, коартол 

дукхагIча даькъе арахьара 
тIакхухьаш я. Цудухьа еза я маь-
хашта. Тика чу мел дохка хIама: 
дуаргдар, маргдар – иштта маь-
хаш тIадетташ дохк. Со кхет уж 
хIамаш дохкача нахах, цар а баха 
безам ба, цхьаннахьара напагIа 
а доаккхаш, шоай дезал кхаба 
гIерт уж. Амма сона дукхагIа да-
габоахк, дале а деце а сискал ца 
йиача ца боалаш, тIа тхов боа-
цаш ца мегаш, цIийца даьха ке-
пигаш царна дIателаш бахараш. 
Цкъаза хьо Iехаваь а даккха гIерт 
уж хьогара ахча. Масала, йоккха-
ча тика чу дийнахьа 500 а 1000 
а саг чувоагIа. Царех хIаранегара 
маьхал совгIа цар 10 сом даьккха-
ча 10 000 сом хул цох, бетта 300 
000 хул. Из цар эггара кIезигагIа 
дер да. Айса дувцар бакъдеш, 
массехк масал доаладергда аз. 
Укх деношка «Магнит» яхача 
тика чу нийсвелар со, космети-
ка йохкача даькъ тIа. ЧугIолла 
хьал а волавенна, сапаш латта-
чара сайна эша сапа хьа а ийца, 
цига IотIаязбаь латта мах дIабала 
аьнна кийчвелар со. Сапа а ахча 
а Iодилла:

- Нийса дий? - ях аз.
Ший аппарат ийцача хIаманна 

тIа а хьекха:
- Нийса дац, - йоах дохкархочо. 

– Кхы а 10 сом хьатIадоагIа хьо-
гара.

- Ценника тIа латташ бола мах 
ма бий аз дIабеннар, - ях аз.

- Тхо ценник хувца дицденна-
дар, - йоах къонача кхалсага.

- Ценник хувцаргья оаш хIаьта, 
- аьнна, сай товар ийца вахар со.

Цу тайпара моттигаш нийсъ-
еннай сона Магасе деш латтача 
маьждига юхе йоаллача «Маг-
ните», Малсаганаькъан Д. урам 
тIарча «Магните», Гаьгенаькъан 
Ботий цIерагIча урам тIарча 
«Гурманашта» яхача тика чу, 
кхычахьа. ТIеххьарча тика чу аз 
вIалла ца ийцача конфетех 200 
сом тIетехадар цкъа, аз ца ийца-
ча тортах 1000 сом техадар. Да-
дала цун даьлаI, кIезига а-м теха-
дале!

Цхьаволча сага хетадала 
тарлу:

- МаIача сага эсала хIама 
да-кха цо дувцар. Дукха хIама 
мичад из.

Сона а хет из иштта, бакъда 
вай дерригаш бага хьалтIам йоал-
лаш санна, хIама ца оалаш, хар-
цахьардар нийс ца деш Iеш хуле, 
цу наха шоаш леладер бакъахьа 
хетаргда, кхоана кхы а доккхагIа, 
ийрчагIа дола хIама хьадергда 
цар. Цхьа-ши кIира хьалха дар 
хIанз аз дувцаргдола хIама. Тика 
чура (Магасерча «Гурманашта») 
400 грамм йола «Брест-Литовск» 
яхача налха пачка, кхыйола 
хIама хьаийца, кассанна тIавахар 
со. Хьатеха ахча дукха хеташ, 
фу дех цу даьттах хаьттача, сона 
хезар:

- Цох 270 сом дех.
Цхьа-ши бутт хьалха 140-150 

дийха даьтта да из. ШоллагIча 
дийнахьа вахав со «Фабрика» 
яхача базар тIа. Йоккха даараш 
дохка тика яьсса я, зIамига саг ва 
мах бер. Из санна дола даьтта хьа 
а ийца ях аз:

- Фу дех укхох?
- Цу даьттах 250 дех, - аьлар 

дохкархочо. Вешта аьлча, Наь-
сарерча базар тIара Магасер-
ча тика тIа хьалкхачале 20 сом 
IотIакхийттад даьттанна.

Базар тIа багIараш а бац царел 
тIехьабусаш, цкъаза хьалхабо-
алаш а нийслу. Дукха ха йоа-
цаш котамаш ийца, (цу хана а 
дукха унахцIена хетанзар сона 
уж) кхехкаяь, холодильника чу 
дIачуоттаяь, цхьа сахьат даьл-
ча холодильник хьайийллача, во 
хьаж хьатехар йийллача наIарах. 
Ер-м вIаштIехьа ма дац, аьнна, 
се базар тIа хьалвахача, уж ехка 
йоккхо кхалсаг лехар аз. Нийсъя-
ланзар. КIеззига цул зIамагIа хур-
гйолаш яр котамаш йохкаш лаьт-
тар:

- Хьаж йоагIаш, ма хулий уж 
шун котамаш, хIаний уж иштта? 
Холодильник хьаеллашехь, во 
хьаж хьаетталу царех, - ях аз.

Цо сога юхааьннар цхьаккха 
тайпара эхь доацача сага аргдар 
дар:

- Хьай сесагага холодиль-
ник цIенъяйта Iа, тIаккха хьаж 
йоагIаргьяц хьона.

- Хьо я яхац аз цунна бехке, уж 
шоашта хьакхухьачарга дIаала, 
наха тийшаболх бу оаш, ма кха-
хьа телха котамаш, - дIакхетае 
гIерт со кхалсаг.

- Мурад ва уж хьакхухьийтар, 
аз телефон дIалу хьона, Iайха 
дIатоха, - йоах цо.

- Телефон тоха езац, котамаш 
шоашта хьаеча, телхараш ма кха-
хьа ала мара, - аьнна, цо тIехьара 
яппараш ешшехь, вахар со.

Цхьа бутт кхы баьлча, тенно 
кхалсаг ягIа котамаш йохкаш, ба-
зара юкъе араяьнна.

- Миштай, - ях аз, - котамаш?
- Дика котамаш я хьона, керда 

хьаена.
- Керда енарех дукха тара ма 

хетац сона ераш, талхара кIаьдаш 
доладелча санна я ераш, - ях аз. – 
Мегаьд, эцаргья аз. Во хуле къаи 
балеи шоашта да-кх шоана.

Цул тIехьагIа сона хезар, цу 
кхалсага «цIенача дег тIара» 
доагIаш дар:

- Из Iа дувцаш дола къаи балеи 
сона хац хьона.

Ма нийса аьлар цо из! Тийша-
болх мел лелабеча базархошта да-
гадохац шоашта цох къа хургдол-
га а бакъдунен чухьа бала хург-
болга а. Дукха-м, даьра, ба базар 

тIа мах бечарна юкъе къаи балеи 
яхилга фуд цаховраш. Укх аьхки 
айса зийна хIама дувцаргда аз. 
Эккажкъонгий-Юрта «Спорта 
цIенна» юххегIолла лийлар Ма-
гасе уха автобус цхьан юкъа, цу 
наькъа йисте харбазаш йохкаш 
латтача машина тIа яздаь гора 
«15 сом», кхыча дешашца аьлча, 
из бар харбаза кийла мах. Хьалк-
хоач тхо Эккажкъонгий-Юр-
та совхозагахьа дIаластача наь-
къа юххе латтача базар тIа. Ци-
гара харбазаш эцаш, кийлах 60 
сом тела дийзар. Цу дохкархочоа 
айса ахча дIалуш, жожагIатен 
дIоагIаш дIалуш санна хийтар 
сона.

Цхьайолча хана вай республи-
ке кхедеш дола хIама а хул, ара-
хьара тIаденачоа нийса е дукхагIа 
мах боаккхаш. Укх аьхки вайци-
гарча тикаш чу бохкаш бар мот-
тигера гуржий боалаш. Мах эг-
гара кIезигагIа 200-250 сом бар 
цар. Цхьан юкъа се Магадане а 
волаш, Кавказера Iобена боалаш 
эцаш латташ санна хийтар сона. 
Вайцигарча Iажий а бац хьалха 
хинна мах, айбеннаб из а, 50 со-
магара 100 е 120 сомага кхаччал-
ца. Кхыдолча даарашта а тIадетт 
маьхаш, эцачарна низкъало хург-
долаш айду уж. Масала, укх де-
ношка Iан кийчо ярах къамаьл 
деш, ишкола цхьан хьехархочо 
аьлар:

- Iан кийчо яь-м даьннадар тхо, 
коартол ийцача. Кийлах 50 сом 
дех хIанз коартолах.

Сона хац кхычарна цох фу 
хет, сона-м дукха хийтар коар-
тола кийлах 50 сом. Аз, бакъдар 
аьлча, бIарчча Iанна цхьа гали 
хиллал коартол яац. Амма вай ре-
спублике дукха а боккха а деза-
лаш бах, таронаш дика йоацараш 
а нийслу царна юкъе. ЦIе чкъаь-
реи Iаьржа Iови-м царна гIанахьа 
мара гой тамаш я, уж хIамаш (ци-
гара цIавенача вай цхьан мехка-
хочо ма аллара) кхыметтел Мур-
манске вайцигарчул дарегIа яц. 
ТIаккха коартол а биззалца ца 
йиача, фу юаргья цар?

Дукха ба базархошта юкъе хьа-
маргаш ювцараш. Бакъда хьаь-
нала нах а нийслу царна юкъе, 
Даьла дагавоагIараш а ба базар-
хой мугIарашка. Цхьа масал до-
аладергда аз. Iа гаргагIертандаь, 
Iан гIирс эца вахар со ерача дий-
нахьа Сурхо тIа хулача базар тIа. 
Куртка эца дага вар со, мегаргьяр 

нийслойя. Цхьа кIира хьалха ин-
тернет-тика чура ийцаяр аз, бакъ-
да хьа ца яйташ Iийра цигарба-
раш. Хетаргахьа, са размер хинна 
хургьяц царга. Дог раьза долаш, 
10 000 гаргга ахча дала лаьрхIа 
вар со цох. Сурхо тIарча базар тIа 
нийсвелча, курткаш йохкаш лат-
тача кхалсага тIавода со. Цун-
гаръяраш интернет тика чу йох-
карел а хозагIа хийтар сона.

- Фу дех? – хатта ма дезий.
Цецваьккхар со кхалсага аь-

нначо:
- 5500 дех, дIалургья 5000 

сомах.
Бакъдолий-те ер, е гIа да ер, 

аьнна, хийтар сона. Еррига раз-
мераш йолаш яр, кхыметтел 
сона эшар а. Цо аьнна мах дIа а 
бенна, куртка ийцар аз. Нагахьа 
санна цо 10 е 15 эзар аьннадала-
ре а, из дIадала кийчвеннавар со. 
Цу кхалсага, хетаргахьа, ше хьа-
дечох, беркат хургда аьнна хет 
сона, хIана аьлча наха тоам хург-
болча тайпара маьхаш дар цо 
дийхараш. Цу тайпара нах вайна 
юкъе болаш хилар хоастам бе ме-
гаргдолаш хIама да.

Цхьаькха масал доаладерг-
да аз, цу базар тIа сайна дайна-
чох. Наьсаре а Магасе а тикаш-
ка 250-270 нарсех а помидорех 
а дехача хана, цу базар тIа 80-
100 сом мара дехацар. «Фабрика» 
яхача базар тIа йIайхача къоан-
золгах 2500 дехача хана, Сурхо 
тIа 1000 сомах хьалора. Наьсаре-
ни СурхотIени юкъе 12-13 кило-
метр мара юкъ яллац, бакъда ци-
гарча маьхашта юкъе-м сигален-
неи лаьттаннеи юкъе миссел йок-
кха юкъ я.

Дохкарах-эцарах, хьамаргаш 
ювцарах хьоахадича; машина 
чу вагIача цхьан зIамигача сага 
аьлар:

- Эггара чIоагIагIа хьамаргаш 
ювцараш модз дохкараш ба. Цар 
цох ца тохаш хIама йисац...

Греце ваьхача кIоанолгаш 
язъеш хиннача Эзопа ший 
цхьан йоазон тIа яхачох, эггара 
чIоагIагIа хьамаргаш ювцараш 
иккий пхьараш ба. Бакъда хIанз 
сона хезачох, иккий пхьараш а 
бицбаь ба модз доаккхараш.

Дуккхача наха дарбанна ийду 
модз, из цIена доацаш, хIилланца 
эдаь дохкарашта мел а малагIа 
а къа хургда сона хац. Цар болх 
Даьлага дIалургба вай. Цо нийса 
кхел ергья дикачоа а вочоа а.

Хьамаргаш ювцар хьарам да
Дохкархочун эхь-эздел

Султиганаькъан Йоакъап

Ший цIагIара малагIа кхача 
кхоачабеннаб хьожаш, эггара 
хьалхагIа сага теркалъер я ко-
артол, хIана аьлча вай кийчдеш 
мел долча даарех дIатохаш я 
из. Коартол йиш я ятта, кхарза, 
кхехкае, тайп-тайпарча даарех 
дIатоха. Паччахьий хана еза-
енна коартол, таханарча денга 
кхоачаш эггара лоархIаме 
долча даарех хеташ, лелаю вай. 
ДIадахача шера массехк тонн 
коартол чуийцар вай юртбоа-
хама къахьегамхоша. 58,7 эзар 
тонн коартол яр вай мехка чу-
ийцар.

«Республикера АПК хьал 
тоадара тIехьа доккха дакъа 
дIалоацаш да хаьсаш кхедар. 
Беркат дукхагIа мел хул, маьхаш 
а лохагIа хул. Из оагIув тоабеш 
де лерхIараш, чам бараш дукха 
да. Вайцига хьахулаш йола ко-
артол чIоагIа чам болаш, дика 
лоархIаш я. Юхахержа зIамига 
коартол хьайбашта дIаяла йиш 
я. Массадолча хьайбашта безаш, 
пайда беш кхача ба коартол», - 
белгалдир вай мехкадас Келама-
танаькъан Махьмуд-Iаьлас, мех-
карча юртбоахама оагIон хьа-
лах дувцаш. Россе дуккхача мот-
тигашка, коартол шоллагIа йола 
маькх лоархIаш я.

ЗIамигача доазон тIа Iа 
дIайийча а, хьахулаш беркат да 
из. КIоарга, юстара уллача юр-
тарча къахьегамхочо, ший доа-
зон тIа коартол дIаювш, бIарчча 
дезал кхоаб. ГIибухерча Амери-
кера вай мехка хьачуеча денз, 
шеддолча адама безаш кхача 

хинна дIаэттай коартол. Вай мех-
кара бахархой массахана къахье-
гара тIера хиннаб. Тахан наха 
шоай коашка ца лелаеш хIама яц 
- доахан, жа, цийцаргаш, кхый-
ола акха котамаш, вампалаш-
котамаш, иштт хьайбаш, оал-
хазараш. МоллагIа керда хIама 
дIадоладе кхераш, оамал яц вай 
къаман наьха. Республике гIолла 
дIа-хьа хьежача, гуш да-кх из 
тахан. ХIаьта коартол мишта 
кхее, дIаоттае еза ховраш вайна 
юкъе кIезига бац. Советски хана 
денз, геттара дика коартол хьа-
хулаш моттиг хиннай вай мохк.

Ха дIаяхарца хувцалу дер-
рига… Дукха ха йоацаш, коар-
тол йохкача моттигашка кхай-
карал деш хозар вайна: «Ер ко-
артол ТIой-Юртара я, ер – Мочк-
хий-Юртара». ХIаьта тахан вай 
тикашка, базарашка яьржай тур-
кий, голландски, египетски оала 
коартол. Вайна дикан хила мег 
из… ДIае дикагIа йола коартол 
харжа ма езий, юртбоахаме къа-
хьегарий хIара шера.

Теркалде деза, шахьаре ба-
хача наьха куц хьаийцараш 
вай мехка хIара денна дукхагIа 
хулаш латтилга. Юрташка ба-
харашта юкъе дукха ба тахан 
вIалла хIама дIа ца ювраш, мел 
эшар тикашкара ийдераш. ЦIи 
йоаккхарг мел бола кхача вай 
мехка хьаэца болаш ба, арахьа-
ра хьачукхухь, вай моттигаш-
ка кхебаьр а ба. Маьхаш а лакха 
дац ала йиш я, вайцига кхебаьча 
кхачан. Хоза хета бос бола Iаж 
эца йиш я базар тIара, хIаьта из 
гIадвугаш да. Россе моттигаш-
карча коартола кхоачамах дувца 
эттача, укх шера йокъал латта-

рах ма хетта дукха хиннаяц из; 
бакъда, йолаш яр вайна кхоа-
чам хургболаш я, яхаш, белгал-
ду. Коартол кхеяра болх лакха-
ча боараме дIахьоча пхе мехкаш-
та юкъе я РФ. Массехк миллион 
тонн беркат да укх шера чуий-
цар. ЛаьрхIачул дукхагIа хилча, 
маьхаш а лохагIа хул.

ХIаьта из нах гIадбугаш 
гIулакх да, бакъда фермераш-
та, юртбоахаме къахьегараш-
та хало еш да. Шоай мел дай-
нар меттаоттадаь, шоашта пайда 
бе беза цар. ООН (ФАО) юртбоа-
хама гIулакха оагIоно белгалде-
чох, коартол кхеяра гIулакхе эг-
гара хьалхарча моттиге Китай 
латт (95-100 млн тонн), Инди (50 
млн совгIа). Цигара адам милли-
арда тIехдаьнна дикка ха я, цу-
духьа чуэцаш дола ялат а цунга 
хьежжа хила деза. Тохкама болх-
лоша теркалдечох, вай мехкар-
ча вахархочо шера 54-55 кийла 
коартол юъ. Цхьан сага гали, 
ши гали коартол хул-кх из. Ма 
дарра аьлча, ший коарча беша 

цхьа бахьан къахьегаш хуле, 
бIарччача шера шийна баа кхача 
чуэцалургба-кх цунга. Истори-
каша белгалдечох, 1913-ча шера, 
ерригача Россе гулъяь хинна ко-
артол 30 млн тоннага кхоачаш 
яр. Тахан наха кIезигагIа юъ ко-
артол, хIана аьлча, даарий кхо-
ачам тайп-тайпара ба. Гуйран 
хана урагIбаха болалу коарто-
ла мах. Тахан массайолча мот-
тигашка латташ коартолий док-
кхий тIормигаш гу вайна, мах 
кийлах  40, 50 сом болаш. Ко-
артол тIера цIена хилча, чIоагIа 
раьза хул нах. Цхьабола базар-
хой бицлу коартола тIера лаьтта 
дIадаккха, тIадоаллача лаьттах 
ахча дала ца ловраш кхычахьа 
болх. Бакъда вай теркалде деза, 
ший кулгашца ший беша кхеяь 
коартол эггара чам болашагIа 
йолга. Тайп-тайпара молхаш 
ца етташ, Iайха тIахьожам беш, 
кхеяьча коартола мах баь варг-
вац, цунга кхоачаргдац цхьаккха 
кхыдола беркат!

Бовзаш бола кхача
Коартол вай мехка эггара лоархIамегIа долча даарех я

Султиганаькъан Йоакъап

Дуккхача шерашка денз; 
хьадоагIаш хиннад ишколаш-
ка тиша каьхат, аьшк гулдеш 
дола гIулакх. Бакъда тахан ко-
ашка чуувтташ; аьшк гулдеш 
лелац дешархой, уж ханаш гаь-
нна тIехьашка йисай. ХIаьта 
наха къахьегача, кхыйолча 
моттигашка эшаш доаца каь-
хат, журналаш, книжкаш гул-
деш дIачутелара болх тахан а 
дIахьош ба. Совдаьнна каьхат 
заводашка чакхдоахаш, керда 
каьхата хIамаш хьаю.

Боккха пайда ба цох хулар. 
Цу балхацарча говзанчаша бел-
галдечох,  хIара чакхдаьккхача 
тонн каьхато 17 га кIалхаръяккха 
йиш я. Цудухьа дешархоша, хье-
хархоша, даьша-ноаноша хьал-
лоацаш, дIахьош ба из беркате, 

гаьнаш ягIа бIарчча доазош ло-
раду болх. Миллионаш болча 
наха хьаллоацаш дIахьош хилча, 
еррига Росси чулоацаш, боккха 
болам хул цох.

Хетадала йиш я, смартфонаш, 
компьютераш яьржача заман 
чухьа; каьхат иштта дукха эшац, 
аьнна. Бакъда из иштта дац. 
ХIара болх беча моттиге хьаIов, 
денна болх беш хилча, тиша каь-
хат, дуккха хьаIайна, ца дезаш 
латташ хул. Цудухьа каст-каста 
цунга хьожаш, эшаш доаца каь-
хат из гулдеш леларашта дIатела 
деза болхлоша. Иштта дуккха-
ча наьха цIагIа дадаш хул, тахан 
вIалла лоархIаме доаца,   мас-
сайтта шера гулденна журна-
лаш, книжкаш, газеташ. Дикка 
хьежача, дуккхабарий бада тIара 
корадоагIа цхьаккха хIаманна 
эшаш доаца, шоай ха йиа даь-
нна книжкаш, кхыдола каьха-

таш. Каьхат гулдеш дIахьоча бо-
ламо хьагойт, Iалама кхоачам ло-
рабеш, хам беш лелабе безил-
га, пайда хьабоалаш дола хIама 
доаде йиш йоацилга. Цхьаьк-
ха цхьа лоархIаме оагIув ба цу 
гIулакха. Цхьацца хIама довза, 
тахка чам бола бер, боккхийба-
раш хьажа овтт, наха дIачутелар, 
гулъяьр фуй. Се кхувш лаьтта 

ханаш дагалаьцача, дагадоагIа 
сона, дIачудала гулдаь латтача 
каьхата юкъера оззадийя цхьа 
журнал, е книжка хьаарадаь-
ккхе, цу тIа хьежаш латта вусар 
саг, тIера ца воалалуш. Йоккха-
ча гурмата юкъера дошо гала 
лохаш санна, сурт дар-кх из.

Цхьайолча хана, дега чIоагIа 
хала хулар, каьхата гувна юкъе 

цхьанне язбаь Iилман, кхолла-
ма болх, хьаькъале уйлаш, дув-
цараш, романаш дадаш дайча. 
ХIара хIаман ший ха я-кх… Вай 
вахара цхьа оагIув ба-кх из. 
Тахан уйла ю аз; цIена, кIай 
каьхата лист кхое, лорае, хам 
бе Iомаде деза вай бераш. Лоа-
дам бац аьнна вайна хетача цу 
хIамашкара хьадолалу деррига… 
Кхувш латтарашта хьалхадаха 
деза, из цIена лист сага дувцар, 
сурт, байташ кхоллаш дола доа-
зув долга, массахана из керта чу 
лоаттаде дезилга. ХIара каьхата 
лист хьакхоллаш къахьега дезил-
га, дуккха адам цу балха юкъе 
долга кхетаде деза. Хьун юкъе-
ра хьаболалу цун никъ, тIаккха 
тикашка кхоач, юххера а - вайх 
хIаране цIагIа. Из хIама боаггIача 
боараме кхетадеш волчо хозахе-
та га тедаргьяц,  хьун юкъе нув-
хаш йоаржаергьяц.

Каьхат Iалашдар  
Хьун боахам лорабеча юкъе, дакъа лоацаш ба вай мехкахой

Акха хьайбаш 
лела моттигаш 
лорае 
арабаьннаб 
болхлой
Султиганаькъан Йоакъап

Шолжа, МагIалбика ча-
рахьал деча моттигашка 
баха хилар Iалам лора-
дераш, хьайбаш леладеш 
йола моттигаш малагIча 
хьале я хьажа лаьрхIа, 
яхаш, дийцар «Сердало» 
газетага ГIалгIай Респу-
бликан Iалам лорадеча 
боахаме.

«ГIалгIайчен Iалама Ми-
нистерствон кулгалхочун 
гIонча Iарчакханаькъан Ахь-
мад, госохотнадзора даькъа 
кулгалхочунца Евкуранаь-
къан Асланаца, чарахьаш-
ца цхьана хьежар чарахьал 
дара даькъ тIара бокъонаш 
лораяра хьал мишта латт», - 
аьлар хоамо.

Цига дIабихьача балха 
юкъе гучадаьнна кхоачам-
боацараш дацар, бакъда из 
болх дIахо дIабахьа лерхI.

Республикан Iалама Ми-
нистерствос цIаькха а хьал-
хадоаккх, чарахьал деча 
даькъ тIа административни, 
уголовни бехк бергба бокъо-
наш телхаерашта. ХIара сак-
хетам бола саг ший хьам-
сарча мехкара Iалам лора-
деш хила веза.

Ший лоIаме 
кIалкхетаргах 
латарах, дунен 
хьалхале 
яккхара 
яхьашка 
дошув даьккха 
вай мехкахо 
белгалвир
Гаьгенаькъан Мартина

Къамашта юкъер-
ча, мехкашта юкъерча 
яхьашка котбаьннараш 
белгалбир вай мехка. 
Физически культура-
хи спортахи йолча Ми-
нистерствон кулгалхо-
чо баркал кхайкадир 
укх наькъа, ший лоIаме 
кIалкхетаргах латарах 
йолча яхьашка котваь-
нна, дошув денача Хо-
аной Мухьмад-Башира.

Из хоам «Сердалога» 
бир цу моттигера. «Гра-
мота, ахчан совгIат делар 
хьакима къонача спор-
тсмена. ДIахойодача хана 
а толамаш доахаш, ший 
гIулакх ма хулла тоадеш, 
дIаваха даькъалавийцар 
из Белхарой Руслана», - 
йоах тха газетага кхаьча-
ча хоамо. Хьакима бел-
галдир, тахан спортсмена 
мехка дена дошув дукха 
къахьегам тIехьа латташ 
долга.

«Наьсарен 
Кубок» яккхара 
яхьашка кийчо 
еш я

Гаьгенаькъан Мартина

«Наьсарен Кубок» яккха-
ра яхьаш дIаяхьа кийчо 
еш ба карарча хана вай 
мехка. Тайп-тайпарча 
ханашка кхаьча футбо-
листаш ба цхьан доа-
зон тIа гуллургбараш. Из 
хоам «Сердалога» бир цу 
гIулакха хьалхалаттара-
ша.

«Хьалхарча дийнахьа 
шоай говзал гойтаргья 9-10 
шу даьннача спортсменаша. 
Чиллан бетта 10-ча дийна-
хьа арабаргба 7-8 шу даь-
нна футболисташ», - йоах 
тха газетага бенача хоамо.

Наьсарерча лицея доазон 
тIа дIахьоча яхьашка хьажа 
йиш йолаш ва моллагIа ва-
хархо.

Утерянный аттестат серии 
№00624001129104, выдан-
ный ГБОУ «Гимназия Назра-
новского района» в 2016 г. 
на имя Цуровой Хавы Хам-
бертовны, считать недей-
ствительным.

Гаьгенаькъан Мартина

«Ади-Ахьмад» яхача спортив-
ни клубе Iомалуш бараш, кхо 
майдилг яхьаш цIабаьхкар 
Владимире дIахьош хиннача 
эллиной-румий латарх йолча 
Ерригроссийски яхьашкара, 
яхаш, дийцар «Сердало» га-

зетага ГIалгIай Республикан 
спортивни латара Федераце.

«Вай мехкахошта юкъе лак-
хара моттиг яьккхар Йов-
лой Мухьмада. Цо эшавир се-
лашкахьара 97 кг дозал дола 
шийца яхьеваьнна спортсмен. 
БIарахой Ислам (77 кг) летар 

чот 5:5 йолаш, бакъда кхелахо-
ша цунна дото майдилг хьожай-
ир. 72 кг дозал долча БIарахой 
Мухьмада кхоалагIа моттиг яь-
ккхар», - аьлар хоамо.

Тимофеев Дмитрех болча 
дагалоаттама дIахьош хинна-
ча Хьалхале яккхара яхьаш-
ка латаш хилар 180 спортсмен, 

уж бар 24 шерга кхаччалца 
ха йолаш. ХIара спортсмена 
лоархIаме дар ше дика кийчо 
яь хилар гойта, хIана аьлча ко-
тало яккхарах царна къаман 
гулъяьча тоабан юкъе Европан 
хьалхале йоаккхача баха мот-
тиг кхоачар.

Владимирера кхо майдилг 
ера вай мехкахоша

Гаьгенаькъан Мартина

ГIалгIайчен 800 совгIа саг 
дакъа лоацаш хилар «Деза-
ла тоаба» яхача спортивни 
кхетачен юкъе, яхаш, дийцар 

«Сердало» газетага из моттиг 
вIашагIъеллараша.

«Кхетачен програм-
ма чудоагIаш дар  эстафета 
дIаяхьар, дешарах даьшта, но-

аношта фу хов хьажар, сакхе-
там миштаб хара дола ловза-
раш, иштта спортивни яхьаш 
чакхъяхар.

Цига шийна ховш дар 
дIагойта йиш хилар боккхий-

чар санна берий а», - хоам бу 
газетага.

Из самукъане болх дIабихьар 
Шолжа-Шахьара  центральни 
стадиона тIа.

Вай мехкахой  «Дезала тоаба» яхача кхетачен 
доакъашхой хилар

Гаьгенаькъан Мартина

Ерригроссийски яхьашка 
дакъа лоацаш хилар вай ши 
спортсмен. Уж яхьаш хетаяь 
яр боксёрашта-говзанчашта 
юкъе Европа шозза чемпион 
хиннача Педро Саэса Бене-
диктона, яхаш, дийцар «Сер-
дало» газетага спорта зарбан 
болх лелабераша.

«Пхе дийнахьа яхьебаь-
лар 24 моттигера баьхка 
хинна тIоарска кулгахйоал-
лорга говзанчаш. НачIал дола 
ГIалгIайчен бокса ишколе 
Iомалуш вола спортсмен Пхьи-
ленаькъан Рахьим латаш вар 
Къарший-Черсий Республи-
кан, иштта Ханты-Мансий-
ский автономни округа спор-
тсменашца, бакъда хьалхале 
йихьар ГIирмерча спортсме-
на. Цудухьа вай боксёра кхаь-

чар дотув, 80 кг дозал дараш-
та юкъе.

Обиев Хьусен белгалваьлар 
Белгородски областерча спор-

тсменаца латаш, бакъда ахфи-
нале цунгара хьалхале йихьар 
Самарски областерча спор-
тсмена. Цу тайпара, цунна 

делар боарза совгIат, 67 кг 
дозал дарашта юкъе», - аьлар 
тхога хоам баьчо.

Вай боксёраша дика дакъа лаьцар 
Симферополерча яхьашка


